
Նախագիծ

--------------------

Արձանագրային

«Բույսերի սորտերի պահպա​նու​թյան մասին», «Հայաս​տանի Հանրապե​տու​թյան քաղաքացիական օրեն​սգր​քում փոփո​խու​​թյուն​ներ և լրացումներ կա​տա​​րելու մասին», «Սելեկցիոն նվաճումների պահպա​նու​թյան մասին» Հա​յաս​​տանի Հանրապե​տու​թյան օրեն​քում փոփոխու​թյուն​​ներ կատարելու մա​սին» և «Պետական տուրքի մասին» Հա​յաս​​տանի Հանրա​պետության օրեն​քում   լրա​ցում​ներ   կատարելու   մասին»   Հայաստանի  Հան​րա​պետության

օրենք​ների նախագծերի փաթեթի մասին

------------------------------------------------------------------------------



Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրեն​քի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նա​խա​ձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկ​մանը ներկայացված «Բույսերի սորտերի պահպա​նու​թյան մասին», «Հայաս​տանի Հան​րապետության քաղաքացիական օրեն​սգր​քում փոփո​խու​​թյուն​ներ և լրացումներ կատա​րելու մասին», «Սելեկցիոն նվաճումների պահպա​նու​թյան մասին» Հայաս​տանի Հանրապե​տու​թյան օրեն​քում փոփոխու​թյուն​​ներ կատարելու մասին» և «Պետական տուրքի մասին» Հա​յաս​​տանի Հանրա​պետության օրենքում լրա​ցում​ներ կատարելու մասին» Հայաստանի Հան​րա​պետության օրենքների նախագծերի փաթեթը (Կ-1301-30.11.2011-ԳԲ-010/0, Կ-13011-30.11.2011-ԳԲ-010/0, Կ-13012-30.11.2011-ԳԲ-010/0 և Կ-13013-30.11.2011-ԳԲ-010/0) ներ​կա​յաց​նել Հայաս​տանի Հան​​րապետության Ազգային ժողով:
Ս. Կարապետյան
Ամալյա Ենգոյան ___________________ ,,         ,, հուլիսի 2012 թ.

Լիանա Հունանյան _________________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան




Համաձայն Հայաստանի Հանրապետության Սահմանադրության 75-րդ հոդվածի և «Ազ​գային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասի` Հայաստանի Հանրապետության կառավարությունը, որպես օրենսդրական նա​խա​​ձեռ​նություն, Հայաստանի Հանրապետության Ազգային ժողով է ներկայացնում «Բույսերի սոր​տերի պահպա​նու​թյան մասին», «Հայաս​տանի Հան​րապետության քաղաքացիական օրեն​ս​գր​քում փոփո​խու​​թյուն​ներ և լրացումներ կատա​րելու մասին», «Սելեկցիոն նվաճումների պահ​պա​նու​թյան մասին» Հայաս​տանի Հանրապե​տու​թյան օրեն​քում փոփոխու​թյուն​​ներ կա​տա​րելու մասին» և «Պետական տուրքի մասին» Հա​յաս​​տանի Հանրա​պետության օրենքում լրա​​ցում​ներ կատարելու մասին» Հայաստանի Հան​րա​պետության օրենքների նախագծերի փա​թեթը (Կ-1301-30.11.2011-ԳԲ-010/0, Կ-13011-30.11.2011-ԳԲ-010/0, Կ-13012-30.11.2011-ԳԲ-010/0 և Կ-13013-30.11.2011-ԳԲ-010/0):
Օրենքների նախագծերի փաթեթին կից ներկայացվում են օրենքների ընդունման հիմնա​վո​րու​մը, օրենքների ընդունման առնչությամբ այլ օրենքների ընդունման անհրա​ժեշտու​թյան բա​ցա​կա​յության և գործող օրենքների փոփոխվող հոդվածների մասին տեղեկանքները, պետակ​ան բյու​ջեի եկամուտների նվազեցման կամ ծախսերի ավելացման մասին Հայաստանի Հանրապետության կա​ռավարության եզրակացությունը, ինչպես նաև օրենք​ների նախագծերի փաթեթի կարգավորման ազ​դեցության գնահատման եզրակացությունները:

Միաժամանակ հայտնում ենք, որ, նշված օրենքների նախագծերի փաթեթը Հայաս​տանի Հան​​րա​պետության Ազգային ժողովում քննարկելիս, Հայաստանի Հանրապետության կառա​վա​րու​թյան պաշտոնական ներկայացուցիչ է նշանակվել Հայաստանի Հանրապետության գյուղատնտե​սու​թյան նախարար Սերգո Կարապետյանը:
Հարգանքով`           





 ՏԻԳՐԱՆ  ՍԱՐԳՍՅԱՆ                                                                                                                                             

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՕՐԵՆՔԸ
ԲՈՒՅՍԵՐԻ ՍՈՐՏԵՐԻ ՊԱՀՊԱՆՈՒԹՅԱՆ ՄԱՍԻՆ 

ԳԼՈՒԽ I

ԸՆԴՀԱՆՈՒՐ ԴՐՈՒՅԹՆԵՐ
Հոդված 1.  Օրենքի նպատակը

1. Սույն oրենքի նպատակը բուծողի իրավունքի տրման և դրա պահպանության հետ կապված հասարակական հարբերությունների կարգավորումն է:

Հոդված 2. Սույն oրենքում կիրառվող հիմնական հասկացությունները

1. Սույն օրենքի պահանջների համաձայն, օրենքում կիրառվող հիմնական հասկացություններն են.

1) Բուծող`

ա. անձ, ով ստեղծել, բացահայտել կամ կատարելագործել  է որևէ սորտ,

բ. անձ, որը հանդիսանում է սորտը ստեղծողի, բացահայտողի կամ կատարելագործողի գործատուն կամ վերջինիս հանձնարարել է տվյալ աշխատանքը, եթե այլ բան նախատեսված չէ նրանց միջև կնքված աշխատանքային կամ քաղաքացիաիրավական պայմանագրով,

գ. անձ, որը հանդիսանում է սույն հոդվածի ա. կամ բ. կետերում նշված անձանց իրավահաջորդը.

2) Բուծողի իրավունք (արտոնագիր)` սույն օրենքով սահմանված բուծողի իրավունքը,

3) Սորտ` – բուսաբանական  հայտնի տաքսոնների ամենացածր դասի բույսերի խումբ, որն անկախ բուծողին իրավունքներ տալու հանգամանքից կարող է`

ա. որոշվել հատկանիշների  արտահայտման աստիճանով` հանդիսանալով տվյալ գենոտիպի կամ գենոտիպերի համակցության հետևանք,

բ. տարբերվել բույսերի ցանկացած այլ խմբից առնվազն մեկ տարբերակիչ հատկանիշով,

գ. դիտարկվել որպես մեկ ամբողջություն՝ անփոփոխ  վերարտադրության պիտանիության տեսանկյունից,

4) Լիազոր մարմին` Հայաստանի Հանրապետության գյուղատնտեսության նախարարություն:

5) <<ՈՒՊՈՎ (UPOV)>>` (այսուհետ` ՈՒՊՈՎ) Բույսերի Նոր Սորտերի  Պաշտպանության Միջազգային Միություն, որը հիմնվել է 1972 թվականին Բույսերի Նոր Սորտերի Պաշտպանության Միջազգային Կոնվենցիայի կողմից և հետագայում վերանայվել  է 1972 թվականի, 1978 թվականի և 1991 թվականի ակտերով:

6) ՈՒՊՈՎ–ի անդամ` 1961 թվականի  ՈՒՊՈՎ–ի կոնվենցիայի 1972 թվականի կամ 1978 թվականի Ակտերի անդամ պետություն կամ 1991 թվականի Ակտի պայմանագրային  կողմ հանդիսացող պետություն:  

7) սերմանյութ (տնկանյութ)` սորտի վերարտադրության նպատակով օգտագործվող բույս կամ դրա առանձին մաս. 

8) բուսանյութ` սորտի վերարտադրությունից բացի այլ նպատակով օգտագործվող բույս կամ դրա մաս.

Հոդված 3 Պահպանության ենթակա տեսակները և սորտերը

1. Սույն օրենքը կիրառվում է բույսերի բոլոր տեսակների և սորտերի նկատմամբ:

Հոդված 4 Օրենքի կիրարկման ոլորտը

1. Սույն օրենքի դրույթները հավասարազոր տարածվում են ինչպես Հայաստանի Հանրապետության քաղաքացիների, ֆիզիկական կամ իրավաբանական անձանց, այնպես էլ ՈՒՊՈՎ-ի անդամ պետության քաղաքացիների, ֆիզիկական կամ իրավաբանական անձանց վրա, որոնք բնակվում կամ գործում են ՈՒՊՈՎ-ի անդամ պետությունում:

2. Սույն օրենքի իմաստով <<Քաղաքացիներ>>՝ ՈՒՊՈՎ-ի անդամ պետության քաղաքացի, կամ ՈՒՊՈՎ-ի անդամ միջպետական կազմակերպության անդամ պետության քաղաքացի:

ԳԼՈՒԽ II

ԲՈՒՅՍԻ ՍՈՐՏԻ ԻՐԱՎԱԿԱՆ ՊԱՀՊԱՆՈՒԹՅԱՆ ՏՐԱՄԱԴՐՄԱՆ ՊԱՅՄԱՆՆԵՐԸ

Հոդված 5 Բույսերի սորտերի իրավական պահպանության տրամադրման պայմանները

1. Բուծողի իրավունք տրամադրվում է սորտի այդ իրավունքի տրամադրման չափանիշներին բավարարելու դեպքում.

Բուծողի  իրավունքը տրամադրվում է այն դեպքում, եթե սորտը` 

1) նոր է,

2) ունի տարբերակիչ հատկանիշ,

3) միատարր  է,

4) կայուն է:

2. Բուծողին իրավունքի տրամադրումը  չի կարող կախված լինել լրացուցիչ  պայմաններից կամ տարբերվել սույն հոդվածի 1) մասում թվարկված չափանիշներից, եթե  սորտը անվանված է սույն օրենքի 20-րդ հոդվածի դրույթներին համապատասխան անվանումով  և  հայտատուի կողմից  պահպանվել են սույն օրենքով նախատեսված  ընթացակարգերը և կատարվել են <<Պետական տուրքի մասին>> Հայաստանի Հանրապետության օրենքով սահմանված՝ պետական տուրքերի վճարումները:

Հոդված 6 Նորություն` 

1.  Սորտը համարվում է նոր, եթե բուծողի իրավունքների համար հայտի տրման օրը բուծողի կողմից կամ նրա համաձայնությամբ սորտի սերմանյութը (տնկանյութը) կամ բուսանյութը օգտագործման նպատակով չեն վաճառվել կամ այլ ճանապարհով չեն տրամադրվել այլ անձանց `

1) Հայաստանի Հանրապետության տարածքում` հայտի ներկայացման օրվանից  ոչ պակաս, քան մեկ տարի առաջ,

2) այլ պետության  տարածքում` հայտի ներկայացման օրվանից ոչ պակաս, քան  չորս տարի առաջ, պտղատու ծառատեսակների և խաղողի համար` ոչ պակաս քան վեց տարի առաջ:

Հոդված 7 Տարբերակիչ հատկանիշ

1. Սորտը   համարվում է տարբերակիչ հատկանիշ ունեցող, եթե այն հստակ տարբերվում է ցանկացած  այլ սորտից, որի գոյությունը հանրահայտ է հայտի  ներկայացման պահին: Մասնավորապես` բուծողի իրավունքների տրամադրման կամ սորտերի  պաշտոնական գրանցամատյանում այլ սորտի գրանցման համար հայտի ներկայացումը յուրաքանչյուր երկրում սորտը դարձնում է հայտնի`  հայտի լրացման պահից սկսած, եթե տվյալ հայտի լրացման հետևանքով բուծողին  տրվել է իրավունք կամ նշված սորտը  ներառվել է սորտերի պաշտոնական գրանցամատյանում:

Հոդված 8 Միատարրություն

  1.  Սորտը համարվում է միատարր, եթե այն (տարբերակիչ հատկանիշները կարող են բացահայտվել դրա բազմացման (վերարտադրման) ընթացքում), բավական միատարր է` իր հիմնական հատկանիշներով:

Հոդված 9 Կայունություն

1. Սորտը համարվում է կայուն, եթե դրա հիմնական հատկանիշները մնում են անփոփոխ մի քանի բազմացումից (վերարտադրումից) հետո կամ բազմացման հատուկ բոլորաշրջանի դեպքում ` յուրաքանչյուր բոլորաշրջանից հետո:

ԳԼՈՒԽ III

ԲՈՒԾՈՂԻ ԻՐԱՎՈՒՆՔԻ ՏՐԱՄԱԴՐՄԱՆ ՀԱՅՏԸ

Հոդված 10 Հայտի ներկայացումը

1. Բուծողի իրավունքի ստացման համար հայտի ներկայացման օր է համարվում լիազոր մարմնի կողմից հայտի ստացման օրը:

2. Լիազոր մարմնի կողմից բուծողի իրավունքների տրամադրումը չի կարող մերժվել կամ այդ իրավունքը դադարեցվել` նախկինում սորտին պահպանություն չտրամադրվելու, պահպանությունը մերժելու կամ այլ պետությունում ու միջազգային կազմակերպությունում դրա ժամկետը լրացած լինելու պատճառով: 

Հոդված 11 Առաջնության իրավունքը

1. Յուրաքանչյուր  ոք, ով ՈՒՊՈՎ–ի անդամ պետություններից մեկում («առաջին հայտ») պատշաճ կարգով լրացրել է սորտի  պահպանման իրավունքների տրամադրման հայտը,  12 ամսվա ընթացքում օգտվում է տվյալ սորտի համար լիազոր մարմնի  կողմից բուծողին իրավունքների տրման առաջնության իրավունքից: Այդ ժամկետը հաշվարկվում է առաջին հայտի լրացման պահից սկսած:

Հայտի լրացման օրը չի հաշվարկվում սույն հոդվածի 1-ին մասում նշված ժամկետի մեջ: 

2. Առաջնության իրավունքից օգտվելու համար բուծողը լիազոր մարմնին ներկայացրած հայտում պետք է ներառի տեղեկատվություն առաջին հայտի առաջնության մասին: Հայտատուն պարտավոր է հայտի լրացման օրվանից` 3 ամսվա ընթացքում, ներկայացնել առաջին հայտի փաստաթղթերի կրկնօրինակները` վավերացված առաջին հայտը ներկայացրած լիազոր մարմնի կողմից, ինչպես նաև օրինակներ կամ այլ ապացույցներ երկու հայտերի առարկա հանդիսացող սորտի նույնը լինելու մասին:

3. Սույն հոդվածի 1-ին մասում սահմանված ժամկետում նոր հայտի ներկայացումը կամ սորտի հրապարակումն ու տարածումը չի կարող այն մերժելու հիմք հանդիսանալ, ինչպես նաև չի կարող հիմք հանդիսանալ երրորդ անձի իրավունքների առաջացման համար:

Հոդված 12 Բուծողի իրավունքի տրամադրումը

1. Բուծողի  իրավունքի տրման կամ մերժման մասին որոշումը կայացվում է սույն օրենքի 5-9-րդ հոդվածներով նախատեսված Բույսերի նոր սորտերի իրավական պահպանության պահանջներին համապատասխանության փորձաքննության անցկացումից հետո՝ 1 ամսյա ժամկետում: Փորձաքննության ընթացքում լիազոր մարմինը կարող է աճեցնել սորտը կամ անցկացնել անհրաժեշտ փորձարկումներ, պահանջել աճեցնել սորտը կամ անցկացնել անհրաժեշտ այլ փորձարկումներ կամ հաշվի առնել արդեն անցկացված փորձարկումների արդյունքները: 

2. Լիազոր մարմինը փորձարկումների և փորձաքննությունների անցկացման նպատակով կարող է պահանջել բուծողից ներկայացնել սույն օրենքից բխող անհրաժեշտ տեղեկատվություն, փաստաթղթեր կամ նյութեր:

Հոդված 13 Ժամանակավոր պահպանությունը

1. Բուծողի շահերի պաշտպանության նպատակով` բուծողին իրավունքների ժամանակավոր պահպանություն է տրվում` սկսած բուծողի իրավունքների տրամադրման  հայտի ներկայացման պահից մինչև բուծողի իրավունքի տրամադրումը:

2. Ժամանակավոր պաhպանությունը ենթադրում է այն բոլոր իրավունքները, որոնք տրվում են բուծողի իրավունք ստանալու դեպքում:

ԳԼՈՒԽ IV

ԲՈՒԾՈՂԻ  ԻՐԱՎՈՒՆՔՆԵՐԸ

Հոդված 14 Բուծողի  բացառիկ իրավունքները

1. Բացառությամբ սույն օրենքի 15-րդ և 16-րդ հոդվածներով նախատեսված դեպքերի` պաhպանվող սորտի սերմանյութի կամ բուսանյութի հետ կապված սույն հոդվածում նշված գործողությունների համար պահանջվում է բուծողի` լիազոր մարմնում գրանցված` լիցենզիոն պայմանագրով ամրագրված, թույլտվությունը`

1) արտադրություն կամ վերարտադրություն (բազմացում),

2) վերարտադրության (բազմացման) նպատակով օգտագործման համար կարգաբերում,

3) վաճառքի առաջարկ,

4) վաճառք կամ այլ ճանապարհով շուկայահանում,

5) արտահանում,

6) ներկրում,

7) պաhպանություն` սույն հոդվածի 1-ին մասի 1) և 2) կետերում նշված նպատակներով:

2. Լիցենզիոն պայմանագրով ամրագրված թույլտվությունը բուծողը կարող է տրամադրել առաջադրելով որոշակի պահանջներ և սահմանափակումներ:

3. Սույն հոդվածի 1-ին մասի 1-7-րդ կետերում նշված գործողությունների` ներառյալ ամբողջական բույսերի և դրանց մասերի համար, որոնք ստացվել են պաhպանվող սորտի բուսանյութի չթույլատրված օգտագործման հետևանքով, բուծողի թույլատվության առկայությունը պարտադիր է, բացառությամբ այն դեպքերի, երբ բուծողը հնարավորություն չի ունեցել օգտվելու տվյալ բուսանյութի նկատմամբ իր իրավունքից:

4. Սույն հոդվածի 1-4-րդ մասերի դրույթները տարածվում են նաև այն սորտերի վրա`

1)  որոնք ըստ էության ստացվում են պաhպանված սորտից, եթե այդ պաhպանված սորտն ինքնին չի համարվում ըստ էության ստացված սորտ,

2) որոնք հստակ չեն տարբերվում  պաhպանված սորտից` համաձայն սույն օրենքի  7-րդ հոդվածի դրույթների.

3) որոնց արտադրությունը պահանջում է պաhպանվող սորտի  բազմակի կիրառում:

5. Սորտը համարվում է մեկ այլ սորտից ըստ էության ստացված. եթե այն`

1) ստացվել է նախնական սորտից կամ այլ սորտից և վերջինս ինքնին ստացվել է նախնական սորտից, միաժամանակ պաhպանելով նախնական սորտի արտահայտման հիմնական բնութագիրը, որը համարվում է նախնական սորտի գենոտիպի կամ գենոտիպերի համակցում,

2)  հստակ տարբերվում է նախնական սորտից,

3) համապատասխանում է նախնական սորտին` հիմնական հատկանիշների արտահայման տեսանկյունից, որոնք համարվում են նախնական սորտի ստացված գենոտիպերի կամ գենոտիպերի համակցման արդյունք, բացառությամբ ծագման հետևանքով առաջացած տարբերությունների:  

6. Սորտերը կարող են ստացվել բնական կամ ինդուցիացված մուտանտների կամ ինքնակլոնային տարբերակով, ընտրությամբ, կամ նախնական սորտի բույսերի ընտրությամբ, հետադարձ տրամախաչման կամ գենային ինժեներիայի վերափոխման մեթոդով:

Հոդված 15 Բուծողի իրավունքի շրջանակները

1. Բուծողի իրավունքները չեն տարածվում`

1) անձնական և ոչ առևտրային նպատակներով կատարված գործողությունների վրա,

2) փորձարարական նպատակներով կատարված գործողությունների վրա,

3) այլ սորտերի ստեղծման նպատակով կատարված գործողությունների, ինչպես նաև  14-րդ հոդված 1-4-րդ մասերով նախատեսված գործողությունների վրա, բացառությամբ  այն դեպքերի, երբ կիրառվում են 14-րդ հոդվածի 5-րդ մասի դրույթները նմանատիպ նոր սորտերի նկատմամբ:

Հոդված 16 Բուծողի իրավունքների շրջանակների սպառումը

1. Բուծողի իրավունքները չեն տարածվում սույն օրենքի 14-րդ հոդվածի 5-րդ մասում սահմանված սորտերի, կամ այն սորտերի վրա, որոնք բուծողի կողմից, կամ նրա համաձայնությամբ վաճառվել կամ այլ ճանապարհով շուկայահանվել են Հայաստանի Հանրապետության տարածքում, կամ սույն կետում նշված սորտից ստացված ցանկացած նյութի վրա, եթե այդ գործողությունները կապված չեն` 

1) տվյալ սորտի հետագա բազմացման հետ. 

2) նյութի արտահանման հետ, որը թույլ է տալիս սորտի բազմացումն այն երկրում, որտեղ տվյալ բուսաբանական տեսակի կամ տիպի սորտերը չեն պաhպանվում, բացառությամբ` վերջնական օգտագործման նպատակով արտահանումներից:

2. Սույն հոդվածում սորտի նկատմամբ կիրառվող <<նյութ>> հասկացությունը նշանակում է` 

1) ցանկացած տիպի սերմանյութ,

2) բուսանյութ, ներառյալ ամբողջական բույսերը և բույսերի մասերը, 

3) ցանկացած արտադրանք, որն ստացվել է անմիջապես բուսանյութից:

Հոդված 17 Բուծողի իրավունքի սահմանափակումները

Բացի սույն օրենքով սահմանված դեպքերի` բուծողի իրավունքը կարող է սահմանափակվել միայն բացառիկ՝ գերակա հանրային շահերի դեպքերում, հասարակության եւ պետության կարիքների համար, ՀՀ օրենսդրությամբ սահմանված կարգով՝ նախնական համարժեք փոխհատուցմամբ:
Հոդված 18 Առևտրային գործունեությունը կարգավորող մջոցառումները

1. Բուծողի իրավունքը պայմանավորված չէ սերմանյութի, տնկանյութի կամ բազմացման համար նախատեսված այլ նյութերի արտադրությունը, հավաստագրումը և շուկայահանությունը կամ այդ նյութերի ներկրումն ու արտահանումը կարգավորող որևէ միջոցից: Ցանկացած դեպքում այդ միջոցները չեն ազդում սույն օրենքի դրույթների կիրառման վրա:

Հոդված 19 Բուծողի իրավունքի գործողության ժամկետը

1. Բուծողի իրավունքը տրվում է բուծողին իրավունք տալու օրվանից` 20 տարի ժամկետով: Պտղատու ծառերի և խաղողի համար` ժամկետը կազմում է 25 տարի:

2. Բուծողի իրավունք տրամադրելու օր է համարվում հայտի ներկայացման օրը:

ԳԼՈՒԽ V

ՍՈՐՏԻ ԱՆՎԱՆՈւՄԸ

Հոդված 20 Սորտի անվանումը և անվան օգտագործումը

1.  Ցանկացած սորտ պետք է ունենա անվանում, որը պետք է ապահովի նրա նույնականացումը: Սույն հոդվածի 4–րդ կետով սահմանված դրույթը, չի կարող խոչընդոտել այդ անվանման ազատ օգտագործմանը` նույնիսկ բուծողի իրավունքի գործողության ժամկետը լրանալուց հետո:

2. Անվանումը չի կարող կազմված լինել թվերից, բացառությամբ այն դեպքերի, երբ այն համապատասխանում է սորտի անվանակոչման հաստատված գործելակերպին: Այն չպետք է տարակուսանք կամ շփոթմունք առաջացնի տվյալ սորտի հատկանիշների, որակի կամ ինքնության կամ բուծողի ինքնության առնչությամբ: Այն պետք է տարբերվի ցանկացած այլ անվանումից, որով ՈՒՊՈՎ-ի որևէ անդամ-պետության տարածքում անվանվել է գոյություն ունեցող նույն կամ նույն տեսակին պատկանող բուսատեսակի սորտը:

3. Սորտի անվանումը լիազոր մարմնին առաջարկվում է բուծողի կողմից: Եթե պարզվում է, որ այդ անվանումը չի բավարարում սույն հոդվածի 2-րդ կետի պահանջները, ապա լիազոր մարմինը մերժում է դրա գրանցումը և պահանջում, որ բուծողը սահմանված ժամանակահատվածում առաջարկի այլ անվանում: Սորտի անվանումը գրանցվում է լիազոր մարմնի կողմից բուծողի իրավունքների տրման հետ միաժամանակ:

4. Եթե նախկինում երրորդ անձի կողմից անվան նկատմամբ ձեռք են բերվել իրավունքներ, ապա այդ անվանումը չի գրանցվում: Եթե նախկինում ձեռք բերված իրավունքի պատճառով` համաձայն սույն հոդվածի 7-րդ կետի դրույթների, սորտի անվանման գործածումը արգելվում է, լիազոր մարմինը պահանջում է բուծողին ներկայացնել սորտի համար այլ անվանում:

5. ՈՒՊՈՎ-ի բոլոր անդամ-պետություններում սորտը պետք է առաջարկվի միևնույն անվանմամբ: Լիազոր մարմինը գրանցում է սույն հոդվածի դրույթներին համապատասխան առաջարկված անվանումը, եթե այն անընդունելի չի համարվում: Անվանման անընդունելի համարվելու դեպքում լիազոր մարմինը բուծողից պահանջում է առաջարկել այլ անվանում:

6.  Լիազոր մարմինը  ՈՒՊՈՎ-ի անդամ բոլոր իրավասու մարմիններին` ՈՒՊՈՎ-ի կանոնադրությամբ հաստատված կարգով, ապահովում է սորտերի անվանման, մասնավորապես` անվանման առաջարկման, գրանցման և չեղյալ համարելու վերաբերյալ տեղեկատվության տրամադրումը: 

7. Յուրաքանչյուր ՈՒՊՈՎ-ի անդամ իրավասու մարմին կարող է լիազոր մարմնին ներկայացնել սորտի անվանման գրանցման վերաբերյալ իր դիտողությունները:

8. Յուրաքանչյուր ոք, ով Հայաստանի Հանրապետության կամ ՈՒՊՈՎ-ի անդամ պետության տարածքում վաճառքի կամ շուկայահանման համար առաջարկում է  պաhպանվող սորտի սերմանյութ, պարտավոր է օգտագործել այդ սորտի անվանումը, անգամ այդ սորտի վրա բուծողի իրավունքների ժամկետի ավարտից հետո` բացառությամբ այն դեպքերի, երբ սույն հոդվածի 4-րդ մասի դրույթներին համապատասխան նախկինում ձեռք բերված իրավունքները չեն խոչընդոտում սորտի անվանման օգտագործմանը:

9. Սորտը վաճառքի կամ շուկայահանման առաջարկելու դեպքում, սորտի գրանցված անվանումը թույլատրվում է օգտագործել ապրանքային նշանի, ֆիրմային անվանման կամ այլ նշապատկերների հետ զուգահեռ: Այդպիսի զուգակցման դեպքում սորտի անվանումը պետք է լինի հեշտ ճանաչելի:

ԳԼՈՒԽ VI

ԲՈՒԾՈՂԻ ԻՐԱՎՈՒՆՔՆ ԱՆՎԱՎԵՐ ՃԱՆԱՉԵԼԸ ԵՎ ԴԱԴԱՐԵՑՈՒՄԸ 

Հոդված 21 Բուծողի իրավունքի անվավեր ճանաչելը

1. Բուծողի իրավունքը` դատական կարգով անվավեր է ճանաչվում, եթե`

1) բուծողի իրավունքը տրվել է սույն օրենքի 6-րդ կամ 7-րդ հոդվածների դրույթների խախտմամբ.

2) բուծողի իրավունքը տրվել է բուծողի կողմից ներկայացված  տեղեկատվության և փաստաթղթերի հիման վրա` առանց սույն օրենքի 8-րդ կամ 9-րդ հոդվածների դրույթներով սահմանված պահանջների պահպանման.

3) բուծողի իրավունքը տրվել է այդ իրավունքը չունեցող անձին, բացառությամբ այն դեպքերի, երբ այդ իրավունքը բուծողի կողմից փոխանցվել է այլ անձի:

2.  Բացի սույն հոդվածի 1-ին կետում նախատեսված դեպքերի` բուծողի իրավունքը չի կարող անվավեր ճանաչվել:

Հոդված 22 Բուծողի իրավունքի դադարեցումը 

1. Բուծողի իրավունքը կարող  է դադարեցվել եթե`

1) հաստատվի, որ սույն օրենքի 8-րդ կամ 9-րդ հոդվածներով սահմանված պահանջները չեն կատարվում:

2) համապատասխան հարցման արդյունքում և նշանակված ժամկետում`

ա. բուծողը հնարավորություն չունի լիազոր մարմին ներկայացրել տեղեկատվություն, փաստաթղթեր կամ նյութեր, որոնք անհրաժեշտ են սորտի ստուգման և պահպանման համար,

բ. բուծողը չի առաջարկել այլ անվանում և սորտի անվանումը դադարեցվել է բուծողի իրավունք տալուց հետո:

2. Բացի սույն հոդվածի 1-ին կետում նախատեսված դեպքերի բուծողի իրավունքը չի կարող դադարեցվել:

ԳԼՈՒԽ VII

ՕՐԵՆՔԻ ԿԻՐԱՌՈՒՄԸ ԵՎ ԵԶՐԱՓԱԿԻՉ ԴՐՈՒՅԹՆԵՐ

Հոդված 23 Բուծողի իրավունքների պաշտպանությունը 

Սույն օրենքի պահանջների խախտումը հանգեցնում է Հայաստանի Հանրապետության օրենքով սահմանված քաղաքացիաիրավական պատասխանատվության:

Հոդված 24 Հրապարակումը

2. Հասարակության տեղեկացվածությունն ապահովվում է լիազոր մարմնի կողմից`

1) բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության հրապարակման միջոցով.

2) առաջարկված և հավանության արժանացած սորտի անվանումների հրապարակման միջոցով:

Հոդված 25 Բույսերի սորտերի պահպանության ոլորտում Հայաստանի Հանրապետության կառավարության լիազորությունները

1. Հայաստանի Հանրապետության կառավարությունը հաստատում է`

1) Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը, 

2) Բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակման կարգը,

3) Բուծողի իրավունքի տրամադրման բողոքարկման կարգը, 

4) Բուծողի իրավունք ունեցող անձանց գրանցամատյանի վարման կարգը,

5) Բուծողի իրավունքի անվավեր ճանաչելու ընթացակարգը:

ԳԼՈՒԽ VIII

ԱՆՑՈՒՄԱՅԻՆ ԴՐՈՒՅԹՆԵՐ

Հոդված 26 Նախկինում ստացված արտոնագրերը


Մինչև սյուն օրենքի ուժի մեջ մտնելը
<<Սելեկցիոն նվաճումների պահպանության մասին>> Հայաստանի Հանրապետության օրենքի համաձայն բուսաբուծությունում սելեկցիոն նվաճումների արտոնագիր ստացած անձանց իրավունքները սույն օրենքի ուժի մեջ մտնելուց հետո շարունակում են պահպանվել սույն օրենքով սահմանված կարգով:

Հոդված 27 Օրենքի ուժի մեջ մտնելը

Սույն օրենքն ուժի մեջ է մտնում 2012 թվականի դեկտեմբերի 1-ից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈւՄՆԵՐ ԿԱՏԱՐԵԼՈՒ ՄԱՍԻՆ
  Հոդված 1. Հայաստանի Հանրապետության 1998 թվականի  մայիսի 5-ի քաղաքացիական օրենսգրքի ՀՕ-239 (այսուհետ` օրենսգիրք) 1100 հոդվածի 2-րդ մասը լրացնել նոր` 7-րդ կետ, հետևյալ խմբագրությամբ <<7) բույսերի սորտերը:>>

Հոդված 2. 1157-րդ հոդվածի` 2-րդ մասում <<սելեկցիոն նվաճում>> բառերը փոխարինել <<բույսի նոր սորտ>> բառերով, 5-րդ մասում <<Սելեկցիոն նվաճումների պաշտպանության մասին>> բառերից հետո լրացնել <<Բույսի սորտերի պահպանության մասին>> բառերը, իսկ <<օրենքով>> բառը փոխարինել <<օրենքներով>> բառով:

Հոդված 3. Օրենսգրքի 1158-րդ հոդվածի` 1-ին մասում <<Սելեկցիոն նվաճումների պաշտպանության մասին>> բառերից հետո լրացնել <<և <<Բույսի սորտերի պահպանության մասին>> բառերը, իսկ <<օրենքով>> բառը փոխարինել <<օրենքներով>> բառով:

Հոդված 4. Օրենսգրքի 1159-րդ հոդվածում <<Սելեկցիոն նվաճումների պաշտպանության մասին>> բառերից հետո լրացնել <<և <<Բույսի սորտերի պահպանության մասին>> բառերը, իսկ <<օրենքով>> բառը փոխարինել <<օրենքներով>> բառով:

Հոդված 5. Օրենսգրքի 1161-րդ հոդվածում <<Սելեկցիոն նվաճումների պաշտպանության մասին>> բառերից հետո լրացնել <<և <<Բույսի սորտերի պահպանության մասին>> բառերը, իսկ <<օրենքով>> բառը փոխարինել <<օրենքներով>> բառով:

  Հոդված 6. Սույն օրենքն ուժի մեջ է մտնում 2012 թվականի դեկտեմբերի 1-ից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ
ՕՐԵՆՔԸ
<<ՍԵԼԵԿՑԻՈՆ ՆՎԱՃՈՒՄՆԵՐԻ ՊԱՀՊԱՆՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈւՄ ՓՈՓՈԽՈւԹՅՈւՆՆԵՐ ԿԱՏԱՐԵԼՈւ ՄԱՍԻՆ>>
        Հոդված 1. <<Սելեկցիոն նվաճումների պահպանության մասին>> Հայաստանի Հանրապետության  1999 թվականի նոյեմբերի 23-ի ՀՕ-23, օրենքի (այսուհետ` օրենք) 3-րդ` բացառությամբ <<ե>> կետի, 7-րդ, 13-րդ, 15-րդ, 18-րդ` բացառությամբ 1-ին մասի <<ե>> կետի,  <<սորտ>> և <<սորտի և>>  բառերը` համապատասխան հոլովաձևերով հանել:


Հոդված 2. Օրենքի 1-ին հոդվածից հանել <<բույսերի սորտերի և>> բառերը: 


Հոդված 3.  Օրենքի 3-րդ հոդվածի <<ա>>, <<գ>>, <<դ>> կետերը, <<բ>> կետի առաջին պարբերությունը, 13-րդ հոդվածի 1-ին մասի` <<բ>> կետը և 2-րդ մասն ուժը կորցրած ճանաչել:


Հոդված 4. Օրենքի 4-րդ հոդվածի 4-րդ մասը շարադրել հետևյալ խմբագրությամբ` <<4. Արտոնագրի գործողության ժամկետը սահմանվում է 30 տարի:>>:


Հոդված 5.  Օրենքի 5-րդ հոդվածի`

1.  1-ին մասի 1-ին կետից հանել <<սորտը և>> և <<սորտի սերմնանյութը (տնկանյութը) կամ>> բառերը, <<բ>> ենթակետից` հանել <<իսկ խաղողի, պտղատու, դեկորատիվ ու անտառային ծառատեսակների համար` ավելի վաղ, քան 6 տարի առաջ>> բառերը.

2.  3-րդ կետից հանել <<սորտի բույսերը և>> բառերը:


Հոդված 6. Օրենքի 11-րդ հոդվածի 1-ին մասից հանել <<սերմնանյութ և >> բառերը:


Հոդված 7. Օրենքի 3-րդ հոդվածում <<ե>> կետի <<բույսի սորտ կամ>> բառերը և 13-րդ հոդվածի 3-րդ մասի` <<սորտի սերմերի և>> բառերը հանել:


Հոդված 8. Օրենքի 18-րդ հոդվածի 1-ին մասի <<ե>> կետում <<սորտի>> բառը փոխարինել <<ցեղի>> բառով:


Հոդված 10. Սույն օրենքն ուժի մեջ է մտնում 2012 թվականի դեկտեմբերի 1-ից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՊԵՏԱԿԱՆ ՏՈՒՐՔԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈւՄՆԵՐ ԿԱՏԱՐԵԼՈՒ ՄԱՍԻՆ

ՀՈԴՎԱԾ 1. <<Պետական տուրքի մասին>> Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ` Օրենք) 7-րդ հոդվածի թ) կետում, 18-րդ հոդվածի վերնագրում և առաջին պարբերությունում, 28-րդ հոդվածի վերնագրում, 3-րդ և 4-րդ պարբերություններում, 33-րդ հոդվածի վերնագրում և 3-րդ պարբերությունում <<արդյունաբերական նմուշների,>> բառերից հետո լրացնել <<բույսերի սորտերի,>> բառերը:

ՀՈԴՎԱԾ 2. 18-րդ հոդվածի աղյուսակը լրացնել նոր 3.1 բաժնով հետևյալ խմբագրությամբ` 

	<<
	3.1 Բույսերի սորտերի հետ կապված գործողությունների գծով
	

	
	ա)
	բույսի սորտի հայտ ներկայացնելու համար
	5
	

	
	բ)
	Կոնվենցիայով` առաջնություն խնդրարկելու համար
	4
	

	
	գ)
	բույսի սորտի նկարագրության հրապարակման համար` հինգ էջից ավելի յուրաքանչյուր էջի համար
	2
	

	
	դ)
	արտոնագիր տալու համար
	3
	

	
	ե)
	լիցենզիոն պայմանագրի գրանցման համար, եթե այն վերաբերվում է 1 արտոնագրի

մի քանի արտոնագրի (մեկից ավելի յուրաքանչյուրի համար)
	10

5
	

	
	զ)
	արտոնագրի կրկնակը տալու համար
	1
	>>


  ՀՈԴՎԱԾ 3. Սույն օրենքն ուժի մեջ է մտնում 2012 թվականի դեկտեմբերի 1-ից:

	ՀԻՄՆԱՎՈՐՈւՄ
<< ԲՈՒՅՍԵՐԻ ՍՈՐՏԵՐԻ ՊԱՀՊԱՆՈՒԹՅԱՆ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՕՐԵՆՔԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	Օրենքի նպատակը բուծողի իրավունքի տրման և դրա պահպանության հետ կապված հասարակական հարբերությունների կարգավորումն է:

<<Բույսերի սորտերի պահպանության մասին>> Հայաստանի Հանրապետության օրենքի նախագծի մշակումը բխում է ՀՀ Նախագահի 2009 թվականի մայիսի 6-ի ՆԿ-68-Ա կարգադրության և Հայաստան-Եվրոմիություն գործողությունների ծրագրի 142 (Ե) 25 կետի պահանջից: Ընդունման հիմնական նպատակը` Բույսերի նոր սորտերի պաշտպանության միջազգային միությանն (UPOV) անդամակցությունն է:

UPOV-ին անդամակցության հիմնական նախապայմանը, դա՝ անդամ երկրի ոլորտը կարգավորող օրենքի Բույսերի նոր սորտերի պաշտպանության միջազգային կոնվենցիաի դրույթներին համապատասխանությունն է: 

Ներկայումս բույսերի նոր սորտերի պաշտպանության ոլորտում իրավահարաբերությունները կարգավորվում են <<Սելեկցիոն նվաճումների պահպանության մասին>> ՀՀ օրենքով, որը չի համապատասխանում վերը նշված կոնվենցիային, բացի այդ օրենքը կարգավորում է նաև կենդանիների նոր ցեղերի պաշտպանությանը վերաբերող հարցերը, ինչը նույնպես չի համապատասխանում Բույսերի նոր սորտերի պաշտպանության միջազգային կոնվենցիաին:


Օրենքի ընդունման կապակցությամբ անհրաժեշտ է համապատասխան փոփոխություններ կատարել նաև ներկայումս հանրապետությունում կիրարկվող <<Սելեկցիոն նվաճումների պահպանության մասին>> ՀՀ օրենքում, մասնավորապես՝ օրենքից հանվում են բույսերի սորտերին վերաբերվող բոլոր դրույթները: 


Օրենքի ընդունման կապակցությամբ անհրաժեշտություն է առաջանում նաև համապատասխան փոփոխություններ կատարել Հայաստանի Հանրապետության քաղաքացիական օրենսգրքում և հաշվի առնելով որ, <<Բույսերի սորտերի պահպանության մասին>> ՀՀ օրենքի նախագծով սահմանվում է պետական տուրք, նաև <<Պետական տուրքի մասին>> ՀՀ օրենքում, որոնց նախագծերը ներկայացվում են միաժամանակ:

	2.
	Ընթացիկ իրավիճակը և խնդիրներ

	
	Ներկայումս բնագավառը կարգավորվում է <<Սելեկցիոն նվաճումների պահպանության մասին>> Հայաստանի Հանրապետության օրենքով, որը չի համապատասպանում բույսերի նոր սորտերի պաշտպանության միջազգային միության (UPOV) կոնվենցիային, իսկ նշված կազմակերպությանն անդամակցելու հիմնական նախապայմաններից է Հայաստանում ոլորտը կարգավորող, կոնվենցիային համապատասխանող օրենքի ընդունումը: 



	3.
	Կարգավորման նպատակը և բնույթը

	
	
Օրենքի նպատակը նոր սորտ բուծողի իրավունքի տրամադրման ու դրա պահպանության հետ կապված հասարակական հարաբերությունների կանոնակարգումն է:



	4.
	Տվյալ բնագավառում իրականացվող քաղաքականությունը

	
	
Համաձայն գործընկերության և համագործակցության համաձայնագրի դրույթների` Հայաստանի Հանրապետությունը պարտավորվել է վավերացնել միջազգային մի շարք կոնվենցիաներ, այդ թվում նաև բույսերի նոր սորտերի պաշտպանության միջազգային միությանն (UPOV) անդամակցելու կոնվենցիան:



	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարությունում մշակվել է <<Բույսերի նոր սորտերի պաշտպանության մասին>> ՀՀ օրենքի նախագիծը, որը քննարկվել է շահագրգիռ նախարարությունների հետ և ներկայացվել ՀՀ կառավարություն:

ՀՀ կառավարության պահանջով օրենքի նախագիծը` միջազգային փորձաքննության ներկայացնելու նպատակով, ՀՀ արտաքին գործերի նախարարության միջոցով, ներկայացվել է UPOV-ի գրասենյակ:

UPOV-ի գրասենյակից տեղեկացվել է, որ օրենքի նախագիծը պետք է համապատասխանեցնել տիպային օրենքի պահանջներին, որը մշակվել է քարտուղարության կողմից` անդամ երկրներին օրենքում պարտադիր պահանջ հանդիսացող ձևակերպումների վերաբերյալ հնարավոր աջակցություն ցուցաբերելու նպատակով: Գլխավոր քարտուղարի տեղակալը նաև նշել է, որ կազմակերպությունը շատ հետևողական է անդամ երկրների կողմից ներկայացված օրենքների նախագծերի` կոնվենցիայի պահանջներին համապատասխանության խնդրում: 

	6.
	Ակնկալվող արդյունքը

	
	Օրենքի ընդունումը թույլ կտա անդամակցելու բույսերի նոր սորտերի պաշտպանության միջազգային միության (UPOV) կոնվենցիային:


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Հաշվի առվելով, որ <<Բույսի նոր սորտ բուծողի իրավունքների պաշտպանության մասին>> և <<Սելեկցիոն նվաճումների պահպանության մասին>> Հայաստանի Հանրապետության օրենքներով բույսերի վերաբերյալ սահմանված դրույթների նպատակը և կարգավորման առարկան նույնն են, անհրաժեշտություն է առաջանում <<Բույսերի նոր սորտերի պաշտպանության մասին>> Հայաստանի Հանրապետության օրենքի ընդունմանը զուգահեռ  փոփոխություններ կատարել <<Սելեկցիոն նվաճումների պահպանության մասին>> Հայաստանի Հանրապետության օրենքում, որի հետ կապված համապատասխան փոփոխություններ կատարել նաև Հայաստանի Հանրապետության քաղաքացիական օրենսգրքում:


Նախագծով բույսերի սորտերի պահպանության համար նախատեսվում է նաև պետական տուրք, ուսի համապատասխան փոփոխություններ են կատարվում նաև <<Պետական տուրքի մասին>> ՀՀ օրենքում:



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Համաձայն գործընկերության և համագործակցության համաձայնագրի դրույթների` Հայաստանի Հանրապետությունը պարտավորվել է վավերացնել միջազգային մի շարք կոնվենցիաներ, այդ թվում նաև բույսերի նոր սորտերի պաշտպանության միջազգային միությանն (UPOV) անդամակցելու կոնվենցիան:




ՏԵՂԵԿԱՆՔ

<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրացումներ կատարելու մասին>>, <<Սելեկցիոն նվաճումների պահպանության մասին>> Հայաստանի Հանրապետության օրենքում փոփոխություններ կատարելու մասին>> և <<Պետական տուրքի մասին>> Հայաստանի Հանրապետության օրենքում լրացումներ կատարելու մասին>> Հայաստանի Հանրապետության օրենքների  նախագծերի փաթեթի  ընդունման առնչությամբ այլ  օրենքների
ընդունման անհրաժեշտության բացակայության մասին

<<Բույսերի սորտերի պահպանության մասին>>, <<Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին>>, <<Սելեկցիոն նվաճումների պահպանության մասին>> Հայաստանի Հանրապետության օրենքում փոփոխություններ կատարելու մասին>> և <<Պետական տուրքի մասին>> Հայաստանի Հանրապետության օրենքում լրացումներ կատարելու մասին>> Հայաստանի Հանրապետության օրենքների նախագծերի փաթեթի ընդունմամբ այլ օրենքների ընդունման անհրաժեշտություն չի առաջանում:

ԵԶՐԱԿԱՑՈՒԹՅՈՒՆ

<<Բույսերի  սորտերի  պահպանության մասին>>, <<Հայաստանի  Հանրապե​տու​թյան քաղաքացիական օրենսգրքում փոփոխություններ և լրացումներ կա​տա​րելու մասին>>, <<Սելեկցիոն նվաճումների պահպանության մասին>> Հա​յաս​տանի  Հանրապետության  օրենքում  փոփոխություններ  կատարելու  մա​սին>>   և   <<Պետական  տուրքի  մասին>>  Հայաստանի  Հանրապետության օրեն​քում  լրացումներ  կատարելու մասին>> Հայաստանի Հանրապետության օրենք​ների  նախագծերի  փաթեթի  ընդունման  կապակցությամբ  պետական բյու​ջեի եկամուտների նվազեցման կամ ծախսերի ավելացման մասին

Օրենքների նախագծերի փաթեթի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում։ 

եզրակացություն
<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրա​ցում​ներ կատարելու մասին>>, <<Սելեկցիոն նվաճումների պահպանության մա​սին>> Հայաստանի Հանրապետության օրենքում փոփոխություններ կա​տա​րելու մասին>> և <<Պետական տուրքի մասին>> Հայաստանի Հան​րա​պե​տության օրենքում լրացումներ կատարելու մասին>> Հայաս​տա​նի Հան​րա​պետության  օրենքների  նախագծերի  փաթեթի մրցակցության բնա​գա-

​վա​ռում կարգավորման ազդեցության գնահատման

Oրենքների նախագծերի փաթեթի ընդունմամբ մրցակցային միջավայրի վրա զգալի ազդեցություն չի կարող լինել:

Գնահատման նախնական փուլում պարզ է դարձել, որ վերոնշյալ օրենքների նախագծերի ընդունման դեպքում դրանց կիրարկման արդյունքում մրցակցության բնագավառում զգալի ազդեցություն չի նախատեսվում` հաշվի առնելով հետևյալ հանգամանքները.

1. Կարգավորման ենթակա հարաբերությունները հետևանքներ չեն առաջացնում ապրանքային շուկայում մատակարարների քանակի ուղղակիորեն սահմանափակմանը կամ սահմանափակման հնարավորությանը: 

2. միմյանց հետ մրցելու մատակարարների հնարավորության սահմանափակմանը կամ սահմանափակման հնարավորությանը:

3. միմյանց հետ մրցելու մատակարարների շարժառիթների սահմանափակմանը կամ սահմանափակման հնարավորությանը:

Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են` արձանագրելով զգալի ազդեցություն չհայտնաբերելու եզրակացություն:

եզրակացություն

<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրա​ցումներ կատարելու մասին>>, <<Սելեկցիոն նվաճումների պահ​պա​նու​թյան մասին>> Հայաստանի Հանրապետության օրենքում փոփոխու​թյուն​ներ կատարելու մասին>> և <<Պետական տուրքի մասին>> Հայաստանի Հան​րապետության օրենքում լրացումներ կատարելու մասին>> Հա​յաս​տա​նի Հանրապետության օրենքների նախագծերի փաթեթի տնտեսական, այդ  թվում`  փոքր  և  միջին ձեռնարկատիրության բնագավառում կարգա-

​վոր​ման ազդեցության գնահատման
Oրենքների նախագծերի փաթեթի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ վերոնշյալ օրենքների նախագծերի ընդունման դեպքում, դրանց կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում զգալի ազդեցություն չի նախատեսվում` հաշվի առնելով հետևյալ հանգամանքները.

1. Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2. «Գործարարությամբ զբաղվելը» համաթվի բաղադրիչները չեն ներառում կարգավորման ենթակա հայցագրերի ընթացակարգերը:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են` արձանագրելով զգալի ազդեցություն չհայտնաբերելու եզրակացություն:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 
ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրա​ցում​ներ կատարելու մասին>>, <<Սելեկցիոն նվաճումների պահպանության մա​սին>> Հայաստանի Հանրապետության օրենքում փոփոխություններ կա​տարելու մասին>> և <<Պետական տուրքի մասին>> Հայաստանի Հան​րապետության  օրենքում  լրացումներ  կատարելու  մասին>>  Հա​յաս​տա​նի
Հանրապետության օրենքների նախագծերի փաթեթի առնչությամբ

Oրենքների նախագծերի փաթեթն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

Եզրակացություն
<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրա​ցում​ներ կատարելու մասին>>, <<Սելեկցիոն նվաճումների պահպանության մա​սին>> Հայաստանի Հանրապետության օրենքում փոփոխություններ կա​տարելու մասին>> և <<Պետական տուրքի մասին>> Հայաստանի Հան​րապետության օրենքում լրացումներ կատարելու մասին>> Հա​յաս​տա​նի Հանրապետության օրենքների նախագծերի փաթեթի /այսուհետ` նա​խագիծ/  սոցիալական   պաշտպանության   ոլորտում   կարգավորման 
ազդեցության

Oրենքների նախագծերի փաթեթի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին> N 18-Ն որոշման համաձայն:


Սոցիալական պաշտպանության ոլորտում Նախագիծն ունի չեզոք ազդեցություն: 
ԱԶԴԵՑՈՒԹՅԱՆ  ԳՆԱՀԱՏՄԱՆ  ՄԱՍԻՆ ԵԶՐԱԿԱՑՈՒԹՅՈՒՆ
<<Բույսերի սորտերի պահպանության մասին>>, <<Հայաստանի Հան​րա​պե​տության քաղաքացիական օրենսգրքում փոփոխություններ և լրա​ցում​ներ կատարելու մասին>>, <<Սելեկցիոն նվաճումների պահպանության մա​սին>> Հայաստանի Հանրապետության օրենքում փոփոխություններ կա​տարելու մասին>> և <<Պետական տուրքի մասին>> Հայաստանի Հան​րա​պետության օրենքում լրացումներ կատարելու մասին>> Հայաստանի Հան​րապետության   օրենքների   նախագծերի  փաթեթի  բնապահպա​նու-

​թյան բնագավառում  կարգավորման
Oրենքների նախագծերի փաթեթի ընդունման արդյունքում շրջակա միջավայրի oբյեկտներից բուuական աշխարհի վրա  կարող են առաջանալ բացասական հետևանքներ.

1) Հոդված 14-ի 7-րդ մասով նախատասեսված  բնական կամ ինդուցիացված մուտանտների կամ ինքնակլոնային  տարբերակով, ընտրությամբ, կամ նախնական սորտի բույսերի ընտրությամբ, հետադարձ տրամախաչման կամ գենային ինժեներիայի վերափոխման մեթոդով բույսերի նոր սորտերի ստացման և փորձարկման ընթացքում, վայրի ֆլորայի համապատասխան տեսակների հետ դրանց տրամախաչվելու դեպքում (բնական ճանապարհով), կենսաբազմազանության բնական գենոֆոնդը կարող է փոփոխության ենթարկվել, որի հետևանքով որոշակիորեն կխախտվեն բնական բուսական համակեցությունների կազմը և հավասարակշռությունը:

 
2) Oրենքների նախագծերի փաթեթի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3)  Oրենքների նախագծերի փաթեթի բնապահպանության ոլորտին առնչվում է, սակայն ոլորտը կանոնակարգող իրավական ակտերով ամրագրված uկզբունքներին, պահանջներին չի հակասում: Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունն առկա է, սակայն չի ներկայացվում համապատասխան տեղեկատվության բացակայության պատճառով: 

4)  Oրենքների նախագծերի փաթեթի կիրարկման արդյունքում կանխատեսվող հետևանքների գնահատման ժամանակացույցը`

ա.նախնական գնահատում` օրենքնների ուժի մեջ մտնելու տարվան հաջորդող երկրորդ տարի,

բ. վերջնական գնահատում` օրենքների ուժի մեջ մտնելու տարվան հաջորդող երրրորդ տարի:

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

<<Բույսերի սորտերի պահպանության մասին>>, <<Հայաստանի Հանրա​պե​տության քաղաքացիական օրենսգրքում փոփոխություններ և լրա​ցում​ներ կատարելու մասին>>, <<Սելեկցիոն նվաճումների պահպանության մա​սին>> Հայաստանի Հանրապետության օրենքում փոփոխություններ կա​տարելու մասին>> և <<Պետական տուրքի մասին>> Հայաստանի Հան​րա​պետության օրենքում լրացումներ կատարելու մասին>> Հայաստանի Հանրապետության օրենքների նախագծերի փաթեթի ընդունման դեպքում

Oրենքների նախագծերի փաթեթի ընդունումը առողջապահության բնագավառի վրա ազդեցություն չի ունենա:  

ՀՀ քաղաքացիական օրենսգիրք

	Հոդված 1100. 
	Մտավոր սեփականության օբյեկտները 


1. Մտավոր սեփականության օբյեկտներ են մտավոր գործունեության արդյունքները և քաղաքացիական շրջանառության մասնակիցների, ապրանքների, աշխատանքների կամ ծառայությունների անհատականացման միջոցները: 

2. Մտավոր գործունեության արդյունքներ են` 

1) գիտության, գրականության և արվեստի ստեղծագործությունները. 

2) կատարումները, հնչյունագրերը (ֆոնոգրամաները) և հեռարձակող կազմակերպությունների հաղորդումները. 

3) գյուտերը, օգտակար մոդելները, արդյունաբերական նմուշները. 

4) սելեկցիոն նվաճումները. 

5) ինտեգրալ միկրոսխեմաների տոպոլոգիաները. 

6) չբացահայտված տեղեկատվությունը` ներառյալ արտադրության գաղտնիքները (նոու-հաու): 

3. Քաղաքացիական շրջանառության մասնակիցների, ապրանքների, աշխատանքների կամ ծառայությունների անհատականացման միջոցներ են` 

1) ֆիրմային անվանումները. 

2) ապրանքային նշանները (սպասարկման նշանները). 

3) աշխարհագրական նշումները, ծագման տեղանունները և երաշխավորված ավանդական արտադրանքի անվանումները։ 

4. Սույն օրենսգրքով և այլ օրենքներով նախատեսված դեպքերում մտավոր սեփականության օբյեկտներ կարող են լինել մտավոր գործունեության այլ արդյունքներ և քաղաքացիական շրջանառության մասնակիցների, ապրանքների ու ծառայությունների անհատականացման այլ միջոցներ:

(1100-րդ հոդվածը խմբ. 25.09.02 ՀՕ-413-Ն, 29.04.10 ՀՕ-61-Ն)

	Հոդված 1157. 
	Բույսերի նոր սորտերի և կենդանիների նոր ցեղերի նկատմամբ իրավունքների պահպանության պայմանները 


1. Բույսերի նոր սորտերի և կենդանիների նոր ցեղերի (սելեկցիոն նվաճումների) նկատմամբ իրավունքները պահպանվում են, եթե տրվել է արտոնագիր: 

2. Բուսաբուծության մեջ սելեկցիոն նվաճում է համարվում արհեստական ճանապարհով կամ ընտրության միջոցով ստացված և գոյություն ունեցող բույսի սորտերից մեկ կամ մի քանի տարբերակիչ տնտեսական հատկանիշներ ունեցող բույսի սորտը: 

3. Անասնաբուծության մեջ սելեկցիոն նվաճում է համարվում մարդու կողմից ստեղծված և ծննդաբանական կառուցվածքով ու այն նույն կենդանիների ցեղի կենդանիներից տարբերելու և կենդանիների մեկ ցեղի ձևով բազմանալու համար քանակապես բավարար հատկություններով օժտված կենդանիների ցեղը, այսինքն` ընդհանուր ծագում ունեցող կենդանիների բազմանդամ խումբը: 

4. Պահանջները, որոնցով պայմանավորված է արտոնագիր ստանալու իրավունքի ծագումը և սելեկցիոն նվաճումների արտոնագիր տալու կարգը, սահմանվում են օրենքով: 

5. Սելեկցիոն նվաճումների նկատմամբ իրավունքների և այդ իրավունքների պահպանության հետ կապված հարաբերությունների նկատմամբ կիրառվում են սույն օրենսգրքի 1146-1151, 1153-1156 հոդվածների կանոնները, եթե այլ բան նախատեսված չէ սույն գլխի կանոններով և «Սելեկցիոն նվաճումների պաշտպանության մասին» Հայաստանի Հանրապետության օրենքով: Այդ դեպքում լիազոր մարմնի իրավունքները և պարտականություններն իրականացնում է այն պետական մարմինը, որի վրա դրված է սելեկցիոն նվաճումների փորձարկումը և պահպանությունը: 

(1157-րդ հոդվածը փոփ. 07.02.00 ՀՕ-29, 24.11.04 ՀՕ-141-Ն)
	Հոդված 1158. 
	Սելեկցիոն նվաճումն անվանակոչելու հեղինակի իրավունքը 


1. Սելեկցիոն նվաճման հեղինակն իրավունք ունի որոշել դրա անվանումը, որը պետք է համապատասխանի «Սելեկցիոն նվաճումների պաշտպանության մասին» Հայաստանի Հանրապետության օրենքով սահմանված պահանջներին: 

2. Պահպանվող սելեկցիոն նվաճումների արտադրության, վերարտադրության, վաճառքի նպատակով առաջարկության, վաճառքի և վաճառահանման այլ տեսակների դեպքերում սելեկցիոն նվաճումների համար գրանցված անվանումների կիրառումը պարտադիր է: Արտադրված և (կամ) վաճառվող սերմերին, տոհմային նյութին գրանցվածից տարբեր անվանում շնորհել չի թույլատրվում: 

3. Գրանցված սելեկցիոն նվաճման անվանումը դրան չվերաբերող արտադրված և (կամ) վաճառվող սերմերին և տոհմային նյութին շնորհելն արտոնագրի տիրոջ ու սելեկցիոների իրավունքների խախտում է: 

	Հոդված 1159. 
	Սելեկցիոն նվաճման արտոնագրի տիրոջ իրավունքները 


Սելեկցիոն նվաճման օգտագործման բացառիկ իրավունքը, «Սելեկցիոն նվաճումների պաշտպանության մասին» Հայաստանի Հանրապետության օրենքով նախատեսված սահմաններում, պատկանում է սելեկցիոն նվաճման արտոնագրի տիրոջը: 

	Հոդված 1161. 
	Սելեկցիոն նվաճման նկատմամբ արտոնագրի գործողության ժամկետը 


Սելեկցիոն նվաճման նկատմամբ արտոնագրի գործողությունն սկսվում է պահպանվող սելեկցիոն նվաճումների պետական գրանցամատյանում նվաճումը գրանցելու և արտոնագիրը տալու օրվանից: Արտոնագրի գործողության ժամկետը սահմանվում է «Սելեկցիոն նվաճումների պաշտպանության մասին» Հայաստանի Հանրապետության օրենքով: 

<<Սելեկցիոն նվաճումների պահպանության մասին>>

	Հոդված 1.
	ՕՐԵՆՔԻ ՆՊԱՏԱԿՆԵՐԸ


 
Սույն օրենքը կարգավորում է բույսերի սորտերի և կենդանիների ցեղերի սելեկցիոն նվաճումների ստեղծման, իրավական պահպանության ու օգտագործման հետ կապված գույքային և անձնական ոչ գույքային հարաբերությունները:

(1-ին հոդվածը լրաց. 04.11.03 ՀՕ-29-Ն) 
 
 
	Հոդված 3.
	ՕՐԵՆՔՈՒՄ ՕԳՏԱԳՈՐԾՎՈՂ ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐԸ 


 
Սույն օրենքում օգտագործվում են հետևյալ հիմնական հասկացությունները. 

ա) բույսի սորտ` միևնույն բուսաբանական տաքսոնի շրջանակներում հայտնի դասերի ստորադաս բույսերի խումբ, որը կարող է որոշվել տվյալ գենոտիպը կամ գենոտիպերի համակցությունը բնորոշող հատկանիշներով, նույն բուսաբանական տաքսոնի այլ խմբի բույսերից տարբերվում է առնվազն մեկ հատկանիշով և կարող է եզակի համարվել իր պիտանիության տեսանկյունից` սորտի ամբողջական անփոփոխ բույսեր ստանալու համար: Սորտը կարող է ներկայացվել բույսի մեկ մասով կամ մի քանի մասերով, այն պայմանով, որ այդ մասը կամ մասերը կարող են օգտագործվել սորտի ամբողջական բույսերի վերարտադրության համար: Սորտի պահպանվող կատեգորիաներն են` կլոնը, առաջին սերնդի հիբրիդը, պոպուլյացիան, սելեկցիոն գիծը. 

բ) սելեկցիոն նվաճում՝ 

- բուսաբուծությունում՝ արհեստական ճանապարհով կամ ընտրության միջոցով ստացված և գոյություն ունեցող բույսերի սորտերից մեկ կամ մի քանի տարբերակիչ տնտեսական հատկանիշներ ունեցող բույսի սորտը,

- անասնաբուծությունում՝ մարդու կողմից ստեղծված և ծննդաբանական կառուցվածքով ու դա նույն կենդանիների ցեղի կենդանիներից տարբերելու և կենդանիների մեկ ցեղի ձևով բազմանալու համար քանակապես բավարար հատկություններով օժտված կենդանիների ցեղը, այսինքն՝ ընդհանուր ծագում ունեցող կենդանիների բազմանդամ խումբը. 

գ) սերմնանյութ (տնկանյութ)` սորտի վերարտադրության նպատակով օգտագործվող բույս կամ դրա առանձին մաս. 

դ) բուսանյութ` սորտի վերարտադրությունից բացի այլ նպատակով օգտագործվող բույս կամ դրա մաս.

դ1) կենդանու ցեղ՝ կենդանիների խումբ, որն օժտված է գենետիկորեն պայմանավորված կենսաբանական և կազմաբանական հատկություններով և հատկանիշներով, որոնցից մեկը կամ մի քանիսը յուրահատուկ են տվյալ խմբի համար ու դրանցով տարբերվում են այլ խմբի կենդանիներից: Ցեղը ներկայացվում է արական և իգական սեռի կենդանիներով կամ տոհմանյութով: Ցեղի պահպանվող կատեգորիաներն են տիպը և գիծը.

դ2) տոհմանյութ՝ տոհմային կենդանի, դրա սեռական բջիջները, սաղմերը.

դ3) տոհմային կենդանի՝ ցեղի վերարտադրության համար նախատեսված կենդանի. 
ե) պահպանվող սելեկցիոն նվաճում` բույսի սորտ կամ կենդանու ցեղ, որը գրանցվել է պահպանվող սելեկցիոն նվաճումների պետական գրանցամատյանում (այսուհետ` պետական գրանցամատյան). 

զ) հանրահայտ սորտ և ցեղ` ճշգրիտ նկարագրություն ունեցող, պետական գրանցամատյանում գրանցում ստացած սելեկցիոն նվաճում. 

է) հայտատու` սելեկցիոն նվաճման արտոնագիր ստանալու համար հայտ ներկայացնող ֆիզիկական կամ իրավաբանական անձ. 

ը) հեղինակ` ֆիզիկական անձ կամ ֆիզիկական անձանց խումբ, որի ստեղծագործական աշխատանքով ստեղծվել են սորտը և ցեղը. 
թ) սելեկցիոներ` սորտի և ցեղի հեղինակը, նրա ժառանգորդները, անձինք, որոնք սորտի և ցեղի հեղինակի գործատուն և նրանց իրավահաջորդներն են. 

ժ) լիազորված մարմին` սելեկցիոն նվաճման արտոնագրումն իրականացնող պետական լիազորված մարմին. 

ժա) բողոքարկման խորհուրդ` լիազորված մարմնի ստեղծած հանձնաժողով, որը լուծում է սելեկցիոն նվաճումների փորձաքննության հետ կապված վիճելի հարցերը:

(3-րդ հոդվածը լրաց., խմբ., փոփ. 04.11.03 ՀՕ-29-Ն)
 
	Հոդված 4.
	ՍԵԼԵԿՑԻՈՆ ՆՎԱՃՈՒՄՆԵՐԻ ԻՐԱՎԱԿԱՆ ՊԱՀՊԱՆՈՒԹՅՈՒՆԸ


 
1. Սելեկցիոն նվաճման իրավունքը պահպանվում է օրենքով և հաստատագրվում է սելեկցիոն նվաճման արտոնագրով: 

2. Արտոնագիրը հաստատում է արտոնագրատիրոջ` սելեկցիոն նվաճումն օգտագործելու բացառիկ իրավունքը: 

3. Արտոնագիր ստացած սելեկցիոն նվաճումը գրանցվում է պետական գրանցամատյանում: 

4. Արտոնագրի գործողության ժամկետը սահմանվում է 20 տարի` սելեկցիոն նվաճումը պետական գրանցամատյանում գրանցելու օրվանից սկսած: Խաղողի, պտղատու, դեկորատիվ և անտառային ծառատեսակների սորտերի ու դրանց պատվաստակալների արտոնագրի գործողության ժամկետը սահմանվում է 25, իսկ կենդանիների ցեղերի համար՝ 30 տարի:

(4-րդ հոդվածը լրաց. 04.11.03 ՀՕ-29-Ն) 
 
 
	Հոդված 5.
	ՍԵԼԵԿՑԻՈՆ ՆՎԱՃՄԱՆ ԻՐԱՎԱԿԱՆ ՊԱՀՊԱՆՈՒԹՅԱՆ ՉԱՓԱՆԻՇՆԵՐԸ 


 
Սելեկցիոն նվաճման իրավական պահպանության չափանիշներն են` 

1) նորությունը. 

Սորտը և ցեղը համարվում է նոր, եթե մինչև արտոնագրման հայտ ներկայացնելու օրը տվյալ սորտի սերմնանյութը (տնկանյութը) կամ ցեղի տոհմանյութը սելեկցիոներն այլ անձանց չի վաճառել կամ այլ կերպ չի փոխանցել սորտը և ցեղն օգտագործելու նպատակով` 

ա) Հայաստանի Հանրապետության տարածքում արտոնագրման հայտը ներկայացնելու օրվանից ավելի վաղ, քան 1 տարի առաջ, 

բ) այլ պետության տարածքում արտոնագրման հայտը ներկայացնելու օրվանից ավելի վաղ, քան չորս տարի առաջ, իսկ խաղողի, պտղատու, դեկորատիվ ու անտառային ծառատեսակների համար` ավելի վաղ, քան վեց տարի առաջ. 

2) տարբերիչ առանձնահատկությունը. 

Սելեկցիոն նվաճումը համարվում է տարբերիչ առանձնահատկություն ունեցող, եթե արտոնագրման հայտը ներկայացնելու պահին հստակ տարբերվում է հանրահայտ սելեկցիոն նվաճումից. 

3) միատարրությունը. 

Սելեկցիոն նվաճումը համարվում է միատարր, եթե հաշվի առնելով նրա բազմացման առանձնահատկությունները` այդ սորտի բույսերը և ցեղի կենդանիները բավականաչափ միատարր են իրենց հիմնական հատկանիշներով. 

4) կայունությունը. 

Սելեկցիոն նվաճումը համարվում է կայուն, եթե նրա հիմնական հատկանիշները բազմակի վերարտադրությունից կամ վերարտադրության առանձնահատուկ ցիկլի դեպքում` ամեն մի այդպիսի ցիկլի վերջում, մնում են անփոփոխ:

(5-րդ հոդվածը լրաց. 04.11.03 ՀՕ-29-Ն) 
	Հոդված 7.
	ՍԵԼԵԿՑԻՈՆ ՆՎԱՃՄԱՆ ԱՆՎԱՆՈՒՄԸ


 

1. Սելեկցիոն նվաճումը պետք է ունենա անվանում, որում պետք է ընդգրկվի սորտի ծագումնաբանությունը: 

2. Անվանումը պետք է թույլ տա նույնականացնել սորտը և ցեղը, բացառի միայն թվային արտահայտությունը, տարակուսանք չառաջացնի սորտի և ցեղի որակական և ծագումնաբանական հարցերում: 

3. Լիազորված մարմնին սորտի և ցեղի անվանումն առաջարկում է սելեկցիոները: Եթե հայտնաբերվում է, որ այդ անվանումը չի համապատասխանում սույն հոդվածի 2-րդ կետի պահանջներին, ապա վերոհիշյալ մարմինը մերժում է գրանցումն ու պահանջում է, որ սելեկցիոները մեկ ամսվա ընթացքում առաջարկի ուրիշ անվանում: Սորտի և ցեղի անվանումը գրանցում է լիազորված մարմինը` միաժամանակ տալով արտոնագիր: 

4. Երրորդ անձանց կողմից նախկինում ձեռք բերված իրավունքները չեն քննարկվում: 

5. Սելեկցիոն նվաճումն օգտագործվում է միայն պետական գրանցամատյանում գրանցված անվանմամբ:

(7-րդ հոդվածը լրաց. 04.11.03 ՀՕ-29-Ն) 

	Հոդված 11.
	ՍԵԼԵԿՑԻՈՆ ՆՎԱՃՄԱՆ ՏԱՐԲԵՐԻՉ ԱՌԱՆՁՆԱՀԱՏԿՈՒԹՅԱՆ, ՄԻԱՏԱՐՐՈՒԹՅԱՆ և ԿԱՅՈՒՆՈՒԹՅԱՆ ՓՈՐՁԱՐԿՈՒՄԸ 


 
1. Սելեկցիոն նվաճման տարբերիչ առանձնահատկության, միատարրության և կայունության փորձարկումը կատարվում է Հայաստանի Հանրապետության կառավարության սահմանած կարգով և դեպքերում: Հայտատուն անհրաժեշտ քանակությամբ սերմնանյութ և տոհմանյութ է տրամադրում փորձարկման համար: 

2. Որպես փորձարկման արդյունք կարող են օգտագործվել Հայաստանի Հանրապետության հետ համապատասխան պայմանագիր կնքած օտարերկրյա պետությունների իրավասու մարմինների, լիազորված մարմնի հետ պայմանագիր կնքած կազմակերպությունների, ինչպես նաև հայտատուի տրամադրած տվյալները: 

3. Սելեկցիոն նվաճման տարբերիչ առանձնահատկության, միատարրության և կայունության փորձարկումները կարող են համատեղվել դրա տնտեսական օգտակարության նպատակով կատարվող պետական փորձարկումների հետ: 

4. Լիազորված մարմինը սելեկցիոն նվաճման պաշտպանունակության չափանիշների փորձաքննության դրական արդյունքների հիման վրա կայացնում է որոշում` արտոնագիր տալու մասին և կազմում է սելեկցիոն նվաճման նկարագրությունը: 

5. Արտոնագիր տալը մերժելու մասին փորձաքննության որոշմանը չհամաձայնելու դեպքում, դա ստանալու օրվանից երկու ամսվա ընթացքում, հայտատուն իրավունք ունի կրկնական փորձաքննության խնդրանքով դիմել լիազորված մարմին: Կրկնական փորձաքննության անցկացման կարգը սահմանում է Հայաստանի Հանրապետության կառավարությունը: 

6. Կրկնական փորձաքննությունից հետո լիազորված մարմինը կայացնում է որոշում` արտոնագիր տալու կամ արտոնագիր տալը մերժելու մասին: 

7. Կրկնական փորձաքննությունից հետո արտոնագիր տալը մերժելու մասին որոշմանը չհամաձայնելու դեպքում, դա ստանալու օրվանից երկու ամսվա ընթացքում, հայտատուն իրավունք ունի բողոք ներկայացնել լիազորված մարմնի բողոքարկման խորհուրդ: Բողոքարկման խորհուրդը բողոքը քննարկում է դա ստանալու օրվանից երկու ամսվա ընթացքում և երեք օրվա ընթացքում հայտատուին է տրամադրում իր որոշումը: 

8. Բողոքարկման խորհրդի որոշմանը չհամաձայնելու դեպքում հայտատուն իրավունք ունի օրենքով սահմանված կարգով դիմել դատարան:

(11-րդ հոդվածը լրաց. 04.11.03 ՀՕ-29-Ն) 
 
	Հոդված 13.
	ԱՐՏՈՆԱԳՐԱՏԻՐՈՋ ԻՐԱՎՈՒՆՔՆԵՐԸ


 
1. Արտոնագրատերը բացառիկ իրավունք ունի երրորդ անձանց արգելել առանց թույլտվության օգտագործելու արտոնագրով պահպանվող սելեկցիոն նվաճումը, ինչպես նաև օգտագործելու դա իր հայեցողությամբ, եթե դա չի խախտում այլ արտոնագրատերերի իրավունքները: Յուրաքանչյուր անձ արտոնագրատիրոջից կարող է լիցենզային պայմանագրով ստանալ թույլտվություն` սելեկցիոն նվաճման նկատմամբ հետևյալ գործողություններն իրականացնելու համար. 

ա) արտադրություն և վերարտադրություն. 

բ) հետագա բազմացման նպատակով սերմնանյութի ցանքային պիտանիության հասցնում. 

գ) վաճառքի առաջարկություն. 

դ) վաճառք կամ այլ եղանակներով իրացում. 

ե) Հայաստանի Հանրապետությունից արտահանում. 

զ) Հայաստանի Հանրապետություն ներմուծում. 

է) նշված նպատակներով պահեստավորում: 

2. Արտոնագրատիրոջ իրավունքը տարածվում է նաև այն բուսանյութի վրա, որն արտադրվել ու շրջանառության մեջ է մտցվել առանց իր թույլտվության: 

3. Սույն հոդվածի 1-ին կետում նշված գործողություններն իրականացնելու համար անհրաժեշտ է ստանալ արտոնագրատիրոջ թույլտվությունը նաև այն սորտի սերմերի և ցեղի տոհմանյութի համար, որոնք` 

ա) էապես ժառանգում են պահպանվող ելակետային սորտի և ցեղի հատկանիշները, եթե այդ պահպանվող սորտը և ցեղն այլ սելեկցիոն նվաճումների հատկանիշներն էապես ժառանգող սելեկցիոն նվաճում չէ. 

բ) ակնհայտորեն չեն տարբերվում պահպանվող սորտից և ցեղից. 
գ) պահանջում են պահպանվող սորտի և ցեղի բազմակի օգտագործում: 

4. Պահպանվող (ելակետային) սելեկցիոն նվաճման հատկանիշներից էապես ժառանգող սելեկցիոն նվաճում է համարվում այն սելեկցիոն նվաճումը, որը ելակետայինից ակնհայտ տարբերության դեպքում` 

ա) ժառանգում է ելակետային սելեկցիոն նվաճման կամ էական հատկանիշները ժառանգած այլ սելեկցիոն նվաճման առավել էական հատկանիշները` պահպանելով ելակետային սելեկցիոն նվաճման գենոտիպը կամ գենոտիպերի համակցությունն արտահայտող (բնորոշ) հիմնական հատկանիշները. 

բ) համապատասխանում է ելակետային սելեկցիոն նվաճման գենոտիպին կամ գենոտիպերի համակցությանը, բացառությամբ այն շեղումների, որոնք առաջացել են այնպիսի մեթոդների կիրառության հետևանքով, ինչպիսիք են ելակետային սորտից և ցեղից մակածված ձևափոխության (մուտանտի) կամ սոմակլոնային տարբերակի ընտրությունը, հետադարձ տրամախաչումը, գենային ինժեներիան:

(13-րդ հոդվածը լրաց. 04.11.03 ՀՕ-29-Ն) 
	Հոդված 15.
	ԱՐՏՈՆԱԳՐԱՏԻՐՈՋ ԻՐԱՎՈՒՆՔՆԵՐԸ ՉԽԱԽՏՈՂ ԳՈՐԾՈՂՈՒԹՅՈՒՆՆԵՐԸ 


 

Արտոնագրատիրոջ սելեկցիոն նվաճման իրավունքի խախտում չի համարվում, եթե արտոնագրված սելեկցիոն նվաճումն օգտագործվում է` 

ա) անձնական և ոչ առևտրային նպատակներով. 

բ) փորձարարական նպատակներով.

գ) որպես ելանյութ` նոր սորտերի և ցեղերի ստացման համար:

(15-րդ հոդվածը լրաց. 04.11.03 ՀՕ-29-Ն)

	Հոդված 18.
	ՍԵԼԵԿՑԻՈՆ ՆՎԱՃՄԱՆ ԻՐԱՎԱԿԱՆ ՊԱՀՊԱՆՈՒԹՅԱՆ ՎԱՂԱԺԱՄԿԵՏ ԴԱԴԱՐԵՑՈՒՄԸ


 
1. Սելեկցիոն նվաճման իրավական պահպանությունը վաղաժամկետ դադարեցվում է, եթե` 

ա) լիազորված մարմինը որոշում է կայացրել արտոնագիր տալը մերժելու մասին. 

բ) հայտատուն հետ է կանչել հայտը, կամ արտոնագրատերը գրավոր ձևով հրաժարվել է արտոնագրից. 

գ) եթե պարզվել է, որ իրավական պահպանությունը տրվել է` 

գա) անձի, որն այդ իրավունքը չունի.

գբ) գլխավորապես սելեկցիոների ներկայացրած փաստաթղթերի հիման վրա, և «տարբերիչ առանձնահատկություն», «միատարրություն» և «կայունություն» չափանիշները չեն կատարվել իրավական պահպանությունը տալու պահին. 

դ) հայտատուն կամ արտոնագրատերը չի վճարել օրենքով սահմանված տուրքերը. 

ե) սորտի անվանումը չեղյալ է համարվել իրավական պահպանություն ստանալուց հետո, իսկ հայտատուն կամ արտոնագրատերը չի առաջարկել համապատասխան անվանում: 

2. Սելեկցիոն նվաճման իրավունքի պահպանությունը չի կարող վաղաժամկետ դադարեցվել սույն օրենքում սահմանված պատճառներից տարբերվող այլ պատճառներով: 

<<Պետական տուրքի մասին>> ՀՀ օրենք
	Հոդված 7.
	Պետական տուրքի գանձման օբյեկտները


 
Հայաստանի Հանրապետությունում պետական տուրքը գանձվում է`

ա) դատարան տրվող հայցադիմումների, դիմումների ու գանգատների, դատարանի դատական ակտերի դեմ վերաքննիչ և վճռաբեկ բողոքների համար, ինչպես նաև դատարանի կողմից տրվող փաստաթղթերի պատճեններ (կրկնօրինակներ) տալու համար.

բ) («բ» կետը հանվել է 28.12.98 ՀՕ-277)
գ) նոտարի կողմից նոտարական գործողություններ կատարելու համար.

դ) քաղաքացիական կացության ակտեր գրանցելու, դրանց մասին քաղաքացիներին կրկնակի վկայականներ, քաղաքացիական կացության ակտերում կատարված գրառումների փոփոխությունների, լրացումների, ուղղումների և վերականգնման վկայականներ տալու համար.

ե) Հայաստանի Հանրապետության քաղաքացիություն ստանալու և Հայաստանի Հանրապետության քաղաքացիությունը փոխելու համար.

զ) հյուպատոսական ծառայություններ կամ գործողություններ իրականացնելու համար.

է) պետական գրանցման համար.

ը) մշակութային արժեքները արտահանելու կամ ժամանակավոր արտահանելու իրավունքի վկայագիր տալու համար.

թ) գյուտերի, օգտակար մոդելների, արդյունաբերական նմուշների, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների (արդյունաբերական սեփականության օբյեկտների), ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար.

ժ) ֆիզիկական անձանց տրվող իրավաբանական նշանակություն ունեցող փաստաթղթերի, որոշակի ծառայությունների կամ գործողությունների համար.

ժա) լիցենզավորման ենթակա գործունեություն իրականացնելու նպատակով լիցենզիաներ տալու համար.

ժբ) սույն օրենքի 191, 192 և 20 հոդվածներով սահմանված ծառայությունների կամ գործողությունների համար:

	Հոդված 18.
	Գյուտերի, օգտակար մոդելների, արդյունաբերական նմուշների, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար պետական տուրքի դրույքաչափերը


(Վերնագիրը փոփ. 26.10.99 ՀՕ-14, 13.12.00 ՀՕ-123, 29.04.10 ՀՕ-62-Ն)
 
Գյուտերի, օգտակար մոդելների, արդյունաբերական նմուշների, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար պետական տուրքը գանձվում է հետևյալ դրույքաչափերով (բազային տուրքի նկատմամբ գործակիցներով).

	1.
	գյուտերի իրավական պահպանության գծով՝
	 

	ա) 
	գյուտի արտոնագրի հայտ ներկայացնելու, այդ թվում՝ միջազգային հայտն ազգային փուլ փոխադրելու համար
եթե հայտը վերաբերում է միասնական մտահղացում կազմող գյուտերի խմբի, ապա մեկից ավելի յուրաքանչյուր գյուտի համար` լրացուցիչ
	20


5

	բ)
	միջազգային կամ ցուցահանդեսային առաջնություն խնդրարկելու համար (յուրաքանչյուրի համար)
	10

	գ)
	գյուտի նախնական փորձաքննության, որոշման հետ չհամաձայնելու դեպքում բողոքարկման խորհուրդ բողոք ներկայացնելու համար
	15

	դ)
	(ենթակետն ուժը կորցրել է 10.06.08 ՀՕ-113-Ն)
	

	ե)
	գյուտի նկարագրության հրապարակման համար` քսանհինգ էջից ավելի յուրաքանչյուր էջի համար
	2,5

	զ)
	գյուտի ԽՍՀՄ հեղինակային վկայագրի գործողության դեմ բողոքարկման խորհուրդ բողոք ներկայացնելու համար
	50

	է)
	(ենթակետն ուժը կորցրել է 10.06.08 ՀՕ-113-Ն)
	

	ը)
	գյուտի արտոնագիր տալու վերաբերյալ լիազոր մարմնի որոշման  հետ չհամաձայնելու դեպքում բողոքարկման խորհուրդ բողոք ներկայացնելու համար
	20

	թ)
	գյուտի արտոնագիր տալու համար
	15

	ժ)
	գյուտի արտոնագիր տալու դեմ բողոքարկման խորհուրդ բողոք ներկայացնելու համար
	64

	ժա)
	հայտատուի բաց թողած ժամկետները վերականգնելու դիմում ներկայացնելու համար
	15

	ժբ)
	գյուտի հայտը օգտակար մոդելի հայտի փոխակերպելու դիմում ներկայացնելու համար
	10

	ժգ)
	գյուտի արտոնագիրը գործողության մեջ պահելու համար (յուրաքանչյուր տարվա համար)` 
	

	 
	երկրորդ, երրորդ տարվա համար
	20

	 
	չորրորդ, հինգերորդ տարվա համար 
	25

	 
	վեցերորդ, յոթերորդ տարվա համար
	30

	 
	ութերորդ, իններորդ տարվա համար
	38

	 
	տասներորդ, տասնմեկերորդ տարվա համար
	48

	 
	տասներկուերորդ, տասներեքերորդ տարվա համար
	58

	 
	տասնչորսերորդ, տասնհինգերորդ տարվա համար
	68

	 
	տասնվեցերորդ, տասնյոթերորդ տարվա համար
	80

	 
	տասնութերորդ, տասնիններորդ, քսաներորդ տարվա համար
	100

	
	քսանմեկերորդ, քսաներկուերորդ տարվա համար
	130

	
	քսաներեքերորդ, քսանչորսերորդ, քսանհինգերորդ տարվա համար
	160

	ժդ)
	արտոնագրատիրոջ իրավունքների զիջման մասին պայմանագրի գրանցման համար (պայմանագրով նախատեսված յուրաքանչյուր արտոնագրի համար)
	38

	ժե)
	լիցենզային պայմանագրի գրանցման համար, եթե այն վերաբերում է` 
	

	 
	մեկ արտոնագրի
	60

	 
	մի քանի արտոնագրի (մեկից ավելի յուրաքանչյուրի համար` լրացուցիչ)
	45

	ժզ)
	արտոնագրատիրոջ իրավունքների զիջման մասին գրանցված պայմանագրի կամ գրանցված լիցենզային պայմանագրի մեջ փոփոխություններ կատարելու համար
	10

	ժէ)
	արտոնագրի կրկնակը տալու համար
	10

	ժը)
	գյուտերի` Հայաստանի Հանրապետության պետական գրանցամատյանում փոփոխություն կատարելու համար
	8

	ժթ)
	գյուտի արտոնագիր ստանալու իրավունքի զիջման մասին դիմում ներկայացնելու համար
	15

	ի)
	սահմանված ժամկետները երկարաձգելու մասին դիմում ներկայացնելու համար
	8

	իա)
	առաջնության ճշգրտման կամ լրացումներ կատարելու մասին դիմում ներկայացնելու համար
	10

	իբ)
	(ենթակետն ուժը կորցրել է 10.06.08 ՀՕ-113-Ն)
	

	իէ)
	առաջնության իրավունքը վերականգնելու մասին դիմում ներկայացնելու համար
	10

	իը) 
	հայտի նկատմամբ իրավունքները վերականգնելու մասին դիմում ներկայացնելու համար
	10

	իթ) 
	հայտատուի դիմումի համաձայն` հայտը վաղաժամկետ հրապարակելու համար
	10

	լ) 
	արտոնագրաունակության մասին եզրակացություն հրապարակելու մասին դիմում ներկայացնելու համար
	20

	լա) 
	տեխնիկայի մակարդակի մասին տեղեկատվություն տրամադրելու համար
	100

	իգ)
	բաց լիցենզիա տալու մասին դիմում ներկայացնելու համար
	2

	իդ)
	բաց լիցենզիա տալու մասին դիմումը հետ կանչելու համար
	10

	իե)
	լրացուցիչ իրավական պահպանություն տրամադրելու համար
	50

	իզ)
	արտոնագրի գործողությունը վերականգնելու համար
	50

	2.
	օգտակար մոդելների իրավական պահպանության հետ կապված գործողությունների գծով`
	

	ա)
	օգտակար մոդելի արտոնագրի հայտ ներկայացնելու, այդ թվում՝ միջազգային հայտն ազգային փուլ փոխադրելու համար
	20

	 
	եթե հայտը վերաբերում է միասնական մտահղացում կազմող օգտակար մոդելների խմբի, ապա մեկից ավելի յուրաքանչյուր օգտակար մոդելի համար լրացուցիչ
	5

	բ)
	միջազգային կամ ցուցահանդեսային առաջնություն խնդրարկելու համար (յուրաքանչյուրի համար)
	10

	գ)
	օգտակար մոդելի հայտի փորձաքննության որոշման հետ չհամաձայնելու դեպքում բողոքարկման խորհուրդ բողոք ներկայացնելու համար
	15

	դ)
	օգտակար մոդելի արտոնագիր տալու համար
	15

	ե)
	օգտակար մոդելի նկարագրության հրապարակման համար` քսանհինգ էջից ավելի յուրաքանչյուր էջի համար
	2.5

	զ)
	օգտակար մոդելի արտոնագիր տալու դեմ բողոքարկման խորհուրդ բողոք ներկայացնելու համար
	50

	է)
	հայտատուի բաց թողած ժամկետները վերականգնելու դիմում ներկայացնելու համար
	15

	ը)
	օգտակար մոդելի հայտը գյուտի հայտի փոխակերպելու դիմում ներկայացնելու համար
	10

	թ)
	օգտակար մոդելի արտոնագիրը գործողության մեջ պահելու համար (յուրաքանչյուր տարվա համար)`
	

	 
	երկրորդ, երրորդ տարվա համար
	20

	 
	չորրորդ, հինգերորդ տարվա համար
	25

	 
	վեցերորդ, յոթերորդ տարվա համար
	30

	 
	ութերորդ, իններորդ տարվա համար
	38

	 
	տասներորդ տարվա համար
	50

	ժ)
	արտոնագրատիրոջ իրավունքների զիջման մասին պայմանագրի գրանցման համար (պայմանագրով նախատեսված յուրաքանչյուր արտոնագրի համար)
	38

	ժա)
	լիցենզային պայմանագրի գրանցման համար, եթե այն վերաբերում է`
	

	 
	մեկ արտոնագրի
	60

	 
	մի քանի արտոնագրի (մեկից ավելի յուրաքանչյուրի համար` լրացուցիչ)
	45

	ժբ)
	արտոնագրատիրոջ իրավունքների զիջման մասին գրանցված պայմանագրի կամ գրանցված լիցենզային պայմանագրի մեջ փոփոխություններ կատարելու համար
	10

	ժգ)
	արտոնագրի կրկնակը տալու համար
	10

	ժդ)
	օգտակար մոդելների` Հայաստանի Հանրապետության պետական գրանցամատյանում փոփոխություն կատարելու համար
	8

	ժե)
	օգտակար մոդելի արտոնագիր ստանալու իրավունքի զիջման մասին դիմում ներկայացնելու համար
	15

	ժզ)
	սահմանված ժամկետները երկարաձգելու մասին դիմում ներկայացնելու համար
	8

	ժէ)
	առաջնության ճշգրտման կամ լրացումներ կատարելու մասին դիմում ներկայացնելու համար
	10

	ժը)
	բաց լիցենզիա տալու մասին դիմում ներկայացնելու համար
	2

	ժթ)
	բաց լիցենզիա տալու մասին դիմումը հետ կանչելու համար
	10

	ի)
	արտոնագրի գործողությունը վերականգնելու համար
	30

	իա)
	(ենթակետն ուժը կորցրել է 10.06.08 ՀՕ-113-Ն)
	

	իբ)
	առաջնության իրավունքը վերականգնելու մասին դիմում ներկայացնելու համար
	10

	իգ)
	հայտի նկատմամբ իրավունքները վերականգնելու մասին դիմում ներկայացնելու համար
	10

	3.
	արդյունաբերական նմուշի իրավական պահպանության հետ կապված գործողությունների գծով`
	

	ա)
	արդյունաբերական նմուշի գրանցման հայտ ներկայացնելու համար
	20

	 
	եթե հայտը պարունակում է 2-5 իրեր՝ լրացուցիչ
	20

	 
	եթե հայտը պարունակում է 5-ից ավելի իրեր՝ լրացուցիչ
	30

	բ)
	միջազգային կամ ցուցահանդեսային առաջնություն խնդրարկելու համար (յուրաքանչյուրի համար)
	10

	գ)
	փորձաքննության որոշման հետ չհամաձայնելու դեպքում բողոքարկման խորհուրդ բողոք ներկայացնելու համար
	15

	դ)
	արդյունաբերական նմուշի վկայագիր տալու համար
	15

	ե)
	արդյունաբերական նմուշի վկայագիր տալու դեմ կամ արդյունաբերական նմուշի ԽՍՀՄ վկայագրի գործողության դեմ բողոքարկման խորհուրդ բողոք ներկայացնելու համար
	50

	զ)
	հայտատուի բաց թողած ժամկետները վերականգնելու դիմում ներկայացնելու համար
	15

	է)
	արդյունաբերական նմուշի նկատմամբ իրավունքների երկարաձգման համար՝
	

	 
	առաջին հինգ տարվա համար
	60

	 
	երկրորդ հինգ տարվա համար
	180

	 
	երրորդ հինգ տարվա համար
	360

	 
	չորրորդ հինգ տարվա համար
	540

	 
	հինգերորդ հինգ տարվա համար
	720

	ը)
	արդյունաբերական նմուշի նկատմամբ իրավունքների զիջման գրանցման համար (պայմանագրով նախատեսված յուրաքանչյուր արդյունաբերական նմուշի համար) 
	38

	թ)
	լիցենզային պայմանագրի գրանցման համար, եթե այն վերաբերում է`
	

	 
	մեկ վկայագրի
	60

	 
	մի քանի վկայագրի (մեկից ավելի յուրաքանչյուրի համար` լրացուցիչ)
	45

	ժ)
	արդյունաբերական նմուշի նկատմամբ իրավունքների զիջման մասին գրանցված պայմանագրի կամ գրանցված լիցենզային պայմանագրի մեջ փոփոխություններ կատարելու համար
	10

	ժա)
	վկայագրի կրկնակը տալու համար
	10

	ժբ) 
	արդյունաբերական նմուշների Հայաստանի Հանրապետության պետական գրանցամատյանում փոփոխություն կատարելու համար
	8

	ժգ) 
	արդյունաբերական նմուշի վկայագիր ստանալու իրավունքը զիջելու մասին դիմում ներկայացնելու համար
	15

	ժդ) 
	սահմանված ժամկետները երկարաձգելու մասին դիմում ներկայացնելու համար
	8

	ժե)
	առաջնության ճշգրտման կամ լրացումներ կատարելու մասին դիմում ներկայացնելու համար
	10

	ժզ)
	բաց լիցենզիա տալու մասին դիմում ներկայացնելու համար
	2

	ժէ)
	բաց լիցենզիա տալու մասին դիմումը հետ կանչելու համար 
	10

	ժը)
	արդյունաբերական նմուշի նկատմամբ իրավունքները վերականգնելու համար
	40

	ժթ)
	(ենթակետն ուժը կորցրել է 10.06.08 ՀՕ-113-Ն)
	

	ի) 
	առաջնության իրավունքը վերականգնելու մասին դիմում ներկայացնելու համար
	10

	իա) 
	հայտի նկատմամբ իրավունքները վերականգնելու մասին դիմում ներկայացնելու համար
	10

	 4. 
	ապրանքային նշանների իրավական պահպանության հետ 
	 

	 
	կապված գործողությունների գծով՝
	 

	ա) 
	ապրանքային նշանի գրանցման հայտ ներկայացնելու համար
	30

	բ) 
	ապրանքային նշանի փորձաքննություն անցկացնելու համար
	40

	 
	մեկից ավելի յուրաքանչյուր դասի համար` լրացուցիչ 
	15 

	գ) 
	առաջնության իրավունքից օգտվելու համար 
	10

	դ) 
	ապրանքային նշանի հայտի զատման համար
	15

	ե) 
	պետական լիազոր մարմնում որևէ գործընթացի իրականացման 
	 

	 
	ժամկետի բացթողնման հետևանքով կորցրած իրավունքի վերականգնման 
	 

	 
	մասին դիմում ներկայացնելու համար 
	20

	զ) 
	իրավունքների վերականգնման մասին որոշման դեմ բողոքարկման
	 

	 
	խորհուրդ բողոք ներկայացնելու համար 
	50

	է) 
	ապրանքային նշանի գրանցումը մերժելու կամ մասնակի գրանցման
	 

	 
	մասին կրկնական փորձաքննության որոշման հետ չհամաձայնելու
	 

	 
	դեպքում բողոքարկման խորհուրդ բողոք ներկայացնելու համար 
	50 

	ը) 
	բաց թողած ժամկետի վերականգնման համար 
	30 

	թ) 
	պետական լիազոր մարմնում որևէ գործընթացի գործողություն
	 

	 
	կատարելու համար նախատեսված ժամկետի երկարաձգման համար 
	10 

	ժ)  
	ապրանքային նշանի հայտում փոփոխություն կատարելու համար 
	10

	ժա) 
	ապրանքային նշանի գրանցման համար
	50

	ժբ) 
	ապրանքային նշանի վկայագրի կրկնակ տալու համար
	30

	ժգ) 
	ապրանքային նշանների պետական գրանցամատյանում 
	 

	 
	ապրանքային նշանի նկատմամբ իրավունքների փոխանցումը 
	 

	 
	գրանցելու համար (պայմանագրով նախատեսված յուրաքանչյուր
	 

	 
	ապրանքային նշանի համար)
	60

	ժդ) 
	ապրանքային նշանների պետական գրանցամատյանում
	 

	 
	փոփոխություն կատարելու համար
	20

	ժե) 
	հայտարկված ապրանքային նշանի գրանցման դեմ 
	 

	 
	առարկություն ներկայացնելու համար
	10

	ժզ) 
	յուրաքանչյուրի կոլեկտիվ նշանի և հավաստագրային 
	 

	 
	նշանի գրանցման համար 
	90

	ժէ) 
	ապրանքային նշանը Հայաստանի Հանրապետությունում
	 

	 
	հանրահայտ ճանաչելու համար 
	250

	ժը) 
	ապրանքային նշանի գրանցման գործողության ժամկետը
	 

	 
	երկարաձգելու համար
	120

	 
	մեկից ավելի յուրաքանչյուր դասի համար` լրացուցիչ 
	10

	ժթ) 
	ապրանքային նշանների պետական գրանցամատյանում 
	 

	 
	ապրանքային նշանի լիցենզիայի կամ ենթալիցենզիայի 
	 

	 
	գրանցման համար (պայմանագրով նախատեսված յուրաքանչյուր 
	 

	 
	ապրանքային նշանի համար)
	60 

	ի) 
	գրանցված լիցենզիայի կամ ենթալիցենզիայի պայմանների 
	 

	 
	փոփոխությունների կամ դրա չեղյալ հայտարարումը
	 

	 
	գրանցելու համար
	25

	իա) 
	ապրանքային նշանի գրանցումը զատելու համար
	40

	իբ) 
	ապրանքային նշանի միջազգային գրանցման կամ
	 

	 
	տարածքային ընդարձակման հայտ ներկայացնելու
	 

	 
	համար 
	50

	իգ) 
	ապրանքային նշանների միջազգային գրանցման 
	 

	 
	մասին Մադրիդյան համաձայնագրի արձանագրության 
	 

	 
	8(7)(a) հոդվածի համաձայն` յուրաքանչյուր միջազգային 
	 

	 
	գրանցման նկատմամբ Հայաստանի Հանրապետությունը 
	 

	 
	3ter հոդվածին համապատասխան նշելու համար՝
	 

	 
	մեկ դասի ապրանքների համար 
	100

	 
	մեկից ավելի յուրաքանչյուր դասի համար 
	 10

	 
	այդպիսի միջազգային գրանցումը երկարաձգելու համար՝
	 

	 
	մեկ դասի ապրանքների համար՝ 
	100

	 
	մեկից ավելի յուրաքանչյուր դասի համար 
	 10

	իդ) 
	ապրանքային նշանների պետական գրանցամատյանում և
	 

	 
	ապրանքային նշանների հայտերի ընթացիկ 
	 

	 
	հիմնապաշարում որոնում անցկացնելու համար՝ 
	 

	 
	ապրանքների և ծառայությունների միջազգային 
	 

	 
	դասակարգմանը համապատասխան յուրաքանչյուր դասով 
	 

	 
	ներկայացված բառային կամ պատկերային նշանին 
	 

	 
	նույնական կամ նման ապրանքային նշանների համար 
	20

	 
	ապրանքների և ծառայությունների միջազգային 
	 

	 
	դասակարգմանը համապատասխան յուրաքանչյուր դասով 
	 

	 
	ներկայացված համակցված նշանին նույնական կամ նման 
	 

	 
	ապրանքային նշանների համար 
	40

	 
	մեկ սեփականատիրոջը և(կամ) հայտատուին պատկանող ապրանքային
	 

	 
	նշանների համար
	60

	 5. 
	աշխարհագրական նշումների, ծագման տեղանունների և 
	 

	 
	երաշխավորված ավանդական արտադրանքների իրավական 
	 

	 
	պահպանության հետ կապված գործողությունների գծով՝
	 

	ա) 
	աշխարհագրական նշման կամ ծագման տեղանվան կամ 
	 

	 
	երաշխավորված ավանդական արտադրանքի գրանցման հայտ 
	 

	 
	ներկայացնելու համար 
	30

	բ) 
	աշխարհագրական նշման կամ ծագման տեղանվան 
	 

	 
	օգտագործման իրավունքի հայտ ներկայացնելու համար 
	30

	գ) 
	աշխարհագրական նշման, ծագման տեղանվան կամ 
	 

	 
	երաշխավորված ավանդական արտադրանքի փորձաքննություն
	 

	 
	անցկացնելու համար
	40

	դ) 
	աշխարհագրական նշման, ծագման տեղանվան կամ երաշխավորված 
	 

	 
	ավանդական արտադրանքի հայտերի վերաբերյալ կայացված 
	 

	 
	ցանկացած որոշման դեմ բողոքարկման խորհուրդ բողոք 
	 

	 
	ներկայացնելու համար
	50

	ե) 
	աշխարհագրական նշման, ծագման տեղանվան կամ 
	 

	 
	երաշխավորված ավանդական արտադրանքի գրանցման 
	 

	 
	դեմ առարկություն ներկայացնելու համար 
	10

	զ) 
	աշխարհագրական նշման, ծագման տեղանվան կամ 
	 

	 
	երաշխավորված ավանդական արտադրանքի հայտը 
	 

	 
	հետ կանչելու համար 
	10

	է) 
	աշխարհագրական նշման, ծագման տեղանվան կամ 
	 

	 
	երաշխավորված ավանդական արտադրանքի հայտի փաստաթղթերում 
	 

	 
	փոփոխություն, լրացում կամ ճշգրտում կատարելու համար 
	10

	ը) 
	փորձաքննության ընթացքում պետական լիազոր մարմնի 
	 

	 
	հարցմանը համապատասխան լրացուցիչ փաստաթղթեր ներկայացնելու
	 

	 
	ժամկետի երկարաձգման համար
	10

	թ) 
	աշխարհագրական նշման կամ ծագման տեղանվան 
	 

	 
	օգտագործման իրավունքի վկայագիր տալու համար 
	50

	ժ) 
	աշխարհագրական նշման կամ ծագման տեղանվան 
	 

	 
	օգտագործման իրավունքի վկայագրի կրկնակ տալու համար 
	30 

	ժա) 
	աշխարհագրական նշման կամ ծագման տեղանվան 
	 

	 
	օգտագործման իրավունքի ժամկետը երկարաձգելու համար 
	100

	 6.
	ֆիրմային անվանումների իրավական պահպանության հետ կապված գործողությունների գծով`
	 

	ա)
	Հայաստանի Հանրապետության կենտրոնական բանկ ֆիրմային անվանումների գրանցման հայտ ներկայացնելու համար
	5

	բ)
	(ենթակետն ուժը կորցրել է 01.03.11 ՀՕ-63-Ն)

	գ)
	(ենթակետն ուժը կորցրել է 01.03.11 ՀՕ-63-Ն)

	7.
	ինտեգրալ միկրոսխեմաների տոպոլոգիաների իրավական պահպանության հետ կապված գործողությունների գծով`
	

	ա)
	ինտեգրալ միկրոսխեմայի տոպոլոգիայի գրանցման հայտ ներկայացնելու և վկայական տալու համար
	20

	բ)
	ինտեգրալ միկրոսխեմայի տոպոլոգիայի նկատմամբ գույքային բացառիկ իրավունքները զիջելու մասին պայմանագրի գրանցման համար 
	30

	գ)
	ինտեգրալ միկրոսխեմայի տոպոլոգիայի նկատմամբ գույքային իրավունքները փոխանցելու պայմանագրի գրանցման համար
	20

	դ)
	ինտեգրալ միկրոսխեմայի տոպոլոգիայի գրանցման վկայականի կրկնակը տալու համար
	2

	8.
	այլ գործողությունների գծով`
	

	ա)
	արտոնագրային տեղեկատվության յուրաքանչյուր էջի համար
	0.2

	բ)
	արդյունաբերական սեփականության օբյեկտների` Հայաստանի Հանրապետության պետական գրանցամատյաններից քաղվածքներ տալու, ինչպես նաև հայտի մասին տեղեկություններ տրամադրելու համար (յուրաքանչյուր օբյեկտի համար)
	2

	գ)
	արդյունաբերական սեփականության օբյեկտի հայտի վավերացված պատճենը տալու համար
	10

	դ)
	գյուտի միջազգային հայտի առաքման համար
	32

	ե)
	Եվրասիական արտոնագրային կոնվենցիայի համաձայն փորձաքննության պահանջներին (ձևական հատկանիշներով) հայտի համապատասխանությունը ստուգելու և առաքելու համար
	30

	զ)
	արտոնագրային հավատարմատարի թեկնածուի որակավորման քննություն ընդունելու համար
	8

	է)
	արտոնագրային հավատարմատարի գրանցման կամ գրանցման մեջ փոփոխություն կատարելու համար
	4

	ը)
	արդյունաբերական սեփականության օբյեկտների ասին պաշտոնական հրապարակումներում հայտատուի մեղքով տեղ գտած ակնհայտ սխալներն ուղղելու մասին նրա կողմից դիմում ներկայացնելու համար (յուրաքանչյուր սխալի համար)
	2.5

	թ)
	լիցենզային կամ զիջման մասին պայմանագրերի գրանցման կամ գրանցումը մերժելու մասին լիազոր մարմնի որոշման հետ չհամաձայնելու դեպքում բողոքարկման խորհուրդ բողոք ներկայացնելու համար
	50

	ժ)
	ֆրանչայզինգի գրանցման համար (արդյունաբերական սեփականության յուրաքանչյուր օբյեկտի համար)
	

	ժա) 
	գրանցված ֆրանչայզինգի պայմանների փոփոխությունը գրանցելու համար (արդյունաբերական սեփականության յուրաքանչյուր օբյեկտի համար)
	


	Հոդված 28.
	Գյուտերի, օգտակար մոդելների, արդյունաբերական նմուշների, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար պետական տուրքի գծով արտոնությունները


(Վերնագիրը փոփ. 26.10.99 ՀՕ-14, 13.12.00 ՀՕ-123, 29.04.10 ՀՕ-62-Ն)
 
Պետության կողմից գաղտնի ճանաչված գյուտի, օգտակար մոդելի, արդյունաբերական նմուշի արտոնագիրը գործողության մեջ պահելու համար տարեկան պետական տուրք չի վճարվում:

Արտոնագրատիրոջ կողմից՝ գյուտի կամ օգտակար մոդելի, արդյունաբերական նմուշի իրավատիրոջ կողմից՝ արդյունաբերական նմուշի օգտագործման իրավունքը ցանկացած այլ անձի տալու պատրաստակամության մասին հայտարարության հրապարակումից հետո տրված յուրաքանչյուր լիցենզիայի համար դրան հաջորդող տարվանից արտոնագիրն ուժի մեջ պահելու պետական տուրքը նվազեցվում է 10 տոկոսով, բայց 50 տոկոսից ոչ ավելի:

Ֆիզիկական անձինք, մինչև 25 աշխատող ունեցող իրավաբանական անձինք գյուտի, oգտակար մոդելի արտոնագիր ստանալու և այն գործողության մեջ պահելու հետ կապված, արդյունաբերական նմուշի գրանցման և դրա նկատմամբ իրավունքները գործողության մեջ պահելու հետ կապված` սույն oրենքի 18-րդ հոդվածի 1-ին կետի «ա»-«գ», «թ», «ժա»-«ժդ», «ժէ»-«իա» ենթակետերով, 2-րդ կետի «ա»-«դ», «է»-«ժ», «ժբ»-«ժէ» ենթակետերով, 3-րդ կետի «ա»-«դ», «զ»-«ը», «ժ»-«ժե» ենթակետերով նախատեսված պետական տուրքերը, ինչպես նաև ապրանքային նշանների (բացառությամբ կոլեկտիվ և հավաստագրային ապրանքային նշանների) գրանցման և վկայական ստանալու հետ կապված` սույն oրենքի 18-րդ հոդվածի 4-րդ կետի «ա»-«ժդ» ենթակետերով սահմանված պետական տուրքերը վճարում են 75 տոկոս զեղչով, իսկ 25-ից 100 աշխատող ունեցող իրավաբանական անձինք` 50 տոկոս զեղչով:

Արտոնագրված գյուտի, օգտակար մոդելի, գրանցված արդյունաբերական նմուշի օգտագործման մասին լիցենզային պայմանագիր գրանցելու պահից տվյալ արտոնագիրը գործողության մեջ պահելու համար հետագա տարեկան պետական տուրքը վճարվում է լրիվ դրույքաչափով:

	Հոդված 33.
	Գյուտերի, օգտակար մոդելների, արդյունաբերական նմուշների, ապրանքային նշանների, աշխարհագրական նշումների, ծագման տեղանունների և երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար պետական տուրքը գանձելու առանձնահատկությունները


(Վերնագիրը փոփ. 26.10.99 ՀՕ-14, 13.12.00 ՀՕ-123, 29.04.10 ՀՕ-62-Ն)
 
Արդյունաբերական սեփականության օբյեկտի, ինտեգրալ միկրոսխեմայի տոպոլոգիայի հայտը մի քանի ինքնուրույն հայտերի բաժանելու դեպքում յուրաքանչյուր զատված հայտի համար պետական տուրքերը վճարվում են այնպես, ինչպես առանձին ինքնուրույն հայտի համար:

Եթե սույն օրենքի 18 հոդվածով նախատեսված որևէ գործողության համար վճարված տուրքի գումարը չի համապատասխանում սահմանված չափերին, ապա պակաս վճարված պետական տուրքը ենթակա է վճարման` այդ մասին ծանուցագրի ստացման օրվանից երկամսյա ժամկետում:

Գյուտի, օգտակար մոդելի, արտոնագիր տալու համար, արդյունաբերական նմուշի, ապրանքային նշանների գրանցման և վկայագիր տալու, աշխարհագրական նշումների և ծագման տեղանունների գրանցման և (կամ) օգտագործման վկայագիր տալու, երաշխավորված ավանդական արտադրանքի գրանցման տալու համար պետական տուրքերը վճարվում են այդ մասին լիազորված պետական կառավարման մարմնի որոշումը ստանալու օրվանից եռամսյա ժամկետում: Նշված տուրքերը կարող են վճարվել նաև այդ ժամկետի ավարտից հետո` վեց ամսվա ընթացքում: Այս դեպքում դրանց չափերն ավելացվում են 50 տոկոսով:

Գյուտի, օգտակար մոդելի իրավական պահպանության հետ կապված տարեկան պետական տուրքերը վճարվում են արտոնագրի գործողության լրիվ տարվա համար: Տարեկան պետական տուրքի առաջին վճարումը կատարվում է մինչև արտոնագրի գործողության երկրորդ տարվա սկիզբը կամ արտոնագիր տալու համար սահմանված պետական տուրքի հետ մեկտեղ: Արդյունաբերական նմուշի նկատմամբ իրավունքների պահպանության ժամկետի երկարաձգման պետական տուրքերը վճարվում են յուրաքանչյուր հինգ տարվա համար, որոնց հաշվարկն իրականացվում է հայտի ներկայացման թվականից սկսած, ընդ որում, առաջին հինգ տարվա համար պետական տուրքը վճարվում է արդյունաբերական նմուշի վկայագիր տալու համար պետական տուրքի հետ միասին: Յուրաքանչյուր հաջորդ հինգ տարվա համար պետական տուրքը վճարվում է դրան նախորդող տարվա ընթացքում:

Սույն օրենքի 18 հոդվածի 1-ին և 2-րդ կետերի «ե» ենթակետերով սահմանված պետական տուրքերը ենթակա են վճարման արտոնագիր տալու համար սահմանված պետական տուրքի հետ մեկտեղ:

Եթե արտոնագիր կամ վկայագիր տալու համար պետական տուրքը վճարվել է սահմանված ժամկետի ավարտից հետո՝ վեց ամսվա ընթացքում՝ սույն հոդվածի երրորդ մասի համաձայն՝ 50 տոկոսով ավելացված դրույքաչափով, ապա դրա հետ մեկտեղ վճարման ենթակա այլ պետական տուրքերի դրույքաչափերը չեն փոխվում:

Արտոնագրի գործողության յուրաքանչյուր հաջորդ տարվա համար պետական տուրքերը վճարվում են արտոնագրի գործողության ընթացիկ տարվա ընթացքում: Արդյունաբերական նմուշների նկատմամբ իրավունքների գործողության յուրաքանչյուր հաջորդ հինգ տարվա համար պետական տուրքը վճարվում է իրավունքների ընթացիկ գործողության հինգերորդ տարվա ընթացքում: Նշված պետական տուրքերը կարող են վճարվել նաև սահմանված ժամկետի ավարտից հետո` վեց ամսվա ընթացքում: Այս դեպքում դրանց չափն ավելացվում է 50 տոկոսով:

Ապրանքային նշանի գրանցման գործողության, ինչպես նաև աշխարհագրական նշման կամ ծագման տեղանվան օգտագործման իրավունքի վկայագրի գործողության ժամկետը երկարաձգելու համար պետական տուրքը վճարվում է դրանց գործողության տասներորդ տարվա ընթացքում: Պետական տուրքը կարող է վճարվել նաև այդ ժամկետի ավարտից հետո՝ վեց ամսվա ընթացքում: Այս դեպքում տուրքի չափն ավելացվում է 50 տոկոսով:

(9-րդ մասն ուժը կորցրել է 10.06.08 ՀՕ-113-Ն)
Սույն հոդվածի երկրորդ, երրորդ, չորրորդ, վեցերորդ և յոթերորդ մասերով սահմանված ժամկետներում վճարված պետական տուրքի վճարումը հաստատող  փաստաթուղթը պետական տուրք գանձող մարմին է ներկայացվում ոչ ուշ, քան տվյալ ժամկետի ավարտից հետո՝ 10 օրվա ընթացքում: Նշված ժամկետում վճարումը հաստատող փաստաթուղթը չներկայացնելու դեպքում տվյալ պետական տուրքը համարվում է չվճարված, և համապատասխան գործողությունը չի կատարվում, կամ ծառայությունը չի մատուցվում:

(33-րդ հոդվածը լրաց., փոփ. 28.12.98 ՀՕ-277, փոփ. 26.10.99 ՀՕ-14, փոփ., խմբ. 13.12.00 ՀՕ-123, փոփ., լրաց., խմբ. 10.06.08 ՀՕ-113-Ն, փոփ. 29.04.10 ՀՕ-62-Ն)

